
НыбжьыщIэхэрщ
нэхъ лъапIэ дыдэу диIэр

2-нэ нап.

АвтобусыщIэхэр 
хуагуэш

4-нэ нап.

Iущрэ  гурыхуэу,  
жанрэ  зэфIэкI  яIэу

3-нэ нап.

УэркIэ  лъэпкъыр 
мэгушхуэ,  Хьэбил!

4-нэ нап.

Сабийхэми  балигъхэми  зи 
къалэмыр  яхуэзыгъабзэ

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№66 (24.816) 2025 гъэм мэкъуауэгъуэм (июным) и 3, гъубж И уасэр зы тумэнщТхьэмахуэм щэ къыдокI

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

2025 гъэм мэкъуауэгъуэм и 6-р мылэжьэгъуэ
гуфIэгъуэ махуэу гъэувыным и IуэхукIэ

Къэбэрдей-Балъкъэр Республикэм 
и Iэтащхьэм и Указ

 
«Я фIэщхъуныгъэр зыхуэдэнур езыхэм яубзыхужыным-

кIэ яIэ хуитыныгъэмрэ дин зэгухьэныгъэхэмрэ я IуэхукIэ» 
1997 гъэм фокIадэм и 26-м къащта Федеральнэ закон 
№125-ФЗ-м и 4-нэ статьям и 7-нэ пунктым тету, Къэбэр-
дей-Балъкъэр Республикэм и Муслъымэнхэм я дин Iуэху-
щIапIэм зэрыкъытхуигъэзам ипкъ иткIэ, Къурмэн хьид 
махуэшхуэр гъэлъэпIэным теухуауэ унафэ сощI:

2025 гъэм мэкъуауэгъуэм и 6-р Къэбэрдей-Балъкъэр 
Республикэм мылэжьэгъуэ гуфIэгъуэ махуэу щыгъэу-
вын. 

 
  Къэбэрдей-Балъкъэр Республикэм и
  Iэтащхьэ                      КIУЭКIУЭ Казбек

Налшык къалэ
2025 гъэм мэкъуауэгъуэм и 2-м
№53-УГ

Ди республикэм и Iэтащхьэ КIуэкIуэ Каз-
бек «Антарес» егъэджэныгъэ центрым щы-
хуэзащ ШколакIуэхэм я урысейпсо олимпи-
адэхэм щытекIуа, къыхэжаныкIа ди лъа-
хэгъу  ныбжьыщIэхэм, абыхэм я егъэджа-
кIуэхэмрэ унэтIакIуэхэмрэ. 

ДИ ГУАПЭ зэрыхъущи, мыгъэрей апхуэдэ 
зэпеуэхэм къызэрагъэлъэгъуамкIэ, Къэбэр-
дей-Балъкъэрыр яхэхуащ школ олимпи-
адэхэм ехъулIэныгъэ нэхъ лъагэ щызыIэрызы-
гъэхьа щIыналъэ тIощIым. Кавказ Ищхъэрэ 
федеральнэ щIыналъэр къапщтэмэ, ди рес-
публикэр абы щыпашэщ. 

ШколакIуэхэм я урысейпсо олимпиадэм и 
кIэух зэпеуэм хэтащ ди щIыналъэм щыщ ныб-
жьыщIэ тIощIрэ блырэ. Абыхэм ящыщу къэ-
ралпсо зэпеуэм и утыкум щIэныгъэ куурэ зэ-
фIэкI лъагэрэ къыщагъэлъэгъуащ цIыху 
пщIы кIутIым. Апхуэдэхэщ Iэрыпщэ Дамир, 
Жэхьфар Айдан, Дэхъу Амир, ДыщэкI Исуф, 
Егъужьыкъуэ Дамир, Жангоразовэ Нюржан, 
Карпов Елдар, Кульбаев Алий, МацIыхъу 
Умар, Несвит Полинэ, Панковэ Алисэ, Хьэ-
цIыкIу Элинэ сымэ. Абыхэм Iэмал яIэнущ 
олимпиадэм зэрыщытекIуа унэтIыныгъэмкIэ 
ди къэралым и еджапIэ нэхъыщхьэхэм нэхъ 
тыншу, лъэпощхьэпоуншэу щIэтIысхьэну. 

ЗэIущIэр гуапэу, купщIафIэу, хьэлэмэту 
екIуэ кIащ. Зи щIалэгъуэхэр республикэм и Iэ-

тащхьэм дэгуэшащ къэкIуэнум хуаIэ мурад-
хэмрэ хъуэпсапIэхэмкIэ, дэзыхьэх унэтIыны-
гъэхэмрэ я дуней еплъыкIэхэмкIэ. 

«НыбжьыщIэхэм къагъэлъэгъуа зэфIэкI-
хэм рэ ябгъэдэлъ щIэныгъэхэмрэ гушхуэны-
гъэ къыпхалъхьэ. Гуапэ сщохъу ди ныб-
жьыщIэхэм зэчий зыбгъэдэлъ куэд зэра-
хэтыр. Дауи, школакIуэхэм зыIэрагъэхьа ехъу-
лIэныгъэхэм я лъабжьэр зыгъэтIылъар 
абыхэм еш ямыщIэу ядэлэжьа егъэджа кIуэ-
хэмрэ унэтIакIуэхэмрэщ, дапщэщи къакъуэт я 
адэ-анэхэращ, - къыхигъэщащ и псалъэм 
КIуэкIуэ Казбек. – Си фIэщ мэхъу апхуэдэ 
зэфIэкI лъагэ зыбгъэдэлъ ныбжьыщIэхэм 
зыхуагъэувыж мурадхэм ерыщу зэрыхуэкIуэ-
нур икIи ахэр зэрызрагъэхъулIэнур. Си гум 
къыбгъэдэкIыу сохъуэхъу я хъуэпсапIэ псоми 
ахэр ялъэIэсыну, я Iуэху дэкIыу, ехъулIэны-
гъэщIэхэр зыIэрагъэхьэу псэуну». 

ЩIыналъэм и Iэтащхьэм къыхигъэщащ, да-
пщэщи хуэдэу, ныбжьыщIэхэм щIэныгъэфI 
егъэгъуэтыным, сабий зэчиифIэхэм нэхъ хэ-
къузауэ ядэлэжьэным, ди школакIуэхэр зэпе-
уэ зэмылIэужьыгъуэхэм жыджэру хэтыным 
дяпэкIи къэрал, республикэ унафэщIхэм гу-
лъытэ хэха зэрыхуащIынур. ЕгъэджакIуэхэмрэ 
унэтIакIуэхэмрэ я IэщIагъэмкIэ ябгъэдэлъ 
щIэныгъэмрэ зэфIэкIымри хагъахъуэ зэпыту 
екIуэкIынущ, зэфIах лэжьыгъэми хуэфэщэн 
пщIэ игъуэтынущ.

ЦIыкIухэр  ягъэгушхуэ

Урысейм ЛэжьыгъэмкIэ и 
ЛIыхъужь, АР-м, КъБР-м, 
КъШР-м я цIыхубэ тхакIуэ 
МэшбащIэ Исхьэкъ Шума-
хуэ и къуэм и ныбжьыр 
илъэс 95-рэ зэрырикъуар 
Iэтауэ щагъэлъэпIащ ди 
 къуэш республикэм и къа-
лащхьэ Мейкъуапэ. 

ТхакIуэ цIэрыIуэм и гъа-
щIэм, и лэжьыгъэм теухуа 
пшыхь дахэм хэтащ АР-м, 
КъБР-м, КъШР-м я лIыщ-
хьэхэу КъумпIыл Мурат, 
КIуэ кIуэ Казбек, Темрезов 
Рашид, Абхъаз Республикэм 
и вице-президент Бигвавэ 
Беслъэн, Абхъазым и прези-
денту щыта Бжания Аслъэн, 
Крас нодар крайм и Iэта-
щхьэм и администрацэм 
Къэ ралкIуэцI политикэмкIэ и 
департаментым и унафэщI 
Бородавкэ Александр, Ады гэ 
Республикэм и япэ Президе н-
ту щыта Джарым Ас лъэ н, а 
къулыкъум пэрыта, АР-м и 
къэрал чэнджэщэгъу Тхьэ-
кIу шынэ Аслъэн, къэрал, по-
литикэ лэжьакIуэ Абдулати-
пов Рэмэзан, УФ-м и Къэрал 
Думэм и депутатхэр, Феде-
ральнэ Зэхуэсым сенатору 
щыIэхэр, лъэпкъ интеллиген-
цэр, министрхэр, депутатхэр, 
жылагъуэ лэжьакIуэхэр. 

Ди республикэм икIащ 
 КъБР-м и Iэтащхьэр зи пашэ 
лIыкIуэхэу Къэбэрдей-Балъ-
къэрым и Превительствэм и 
УнафэщIым и япэ къуэдзэ Го-
воров Сергей, КъБР-м ЦIы ху-
хэм я хуитыныгъэхэр хъу м э-
нымкIэ уполномоченнэу щы-
Iэ Зумакулов Борис, Дуней-
псо Адыгэ Хасэм и тхьэмадэ 
Сэхъурокъуэ Хьэутий, Нал-
шык къалэ администрацэм и 
Iэтащхьэ Ахъуэхъу Таймураз 
сымэ. 

ЗэIущIэр къызэIузыха, 
 АР-м и Iэтащхьэ КъумпIыл 
Мурат къызэрыхигъэщамкIэ, 
ди лъэп къэгъу лIы щэджа-
щэр щалъытэр Кавказ Ищ-
хъэрэм и закъуэкъым, атIэ 
къэрал щэнхабзэм хэлъхьэ-
ныгъэ ин хуэзыщIа цIыху цIэ-
рыIуэщ. МэшбащIэ Исхьэкъ и 
махуэ лъапIэм ирихьэлIэу 
къэ рал IэнатIэ лъагэхэр зы-
Iыгъ унафэщI куэдым хъуэхъу 
-телеграммэхэр къыху рагъэ-
хьащ. 

КъумпIылыр къеджащ Уры-
сей Федерацэм и Президент 
Путин Владимир ди лъэп-
къэгъу тхакIуэ цIэрыIуэм 
къыхуигъэхьа телеграммэм: 
«ПщIэ зыхуэсщI Исхьэкъ Шу-
махуэ и къуэ! Уи ныбжьыр 
илъэс 95-рэ зэрырикъуамкIэ 
си гуапэу сынохъуэхъу. Лите-
ратурэ зэчий къызэрымыкIуэ 
зэрыббгъэдэлъым, куэд зэ-
рып хузэфIэкIым, фIыуэ 
 плъагъу IэнатIэм уи гур етауэ 
узэрыпэрытым я фIыгъэкIэ 
Iэзагъ ин къызэкъуэпхыфащ, 
тхакIуэ, усакIуэ, зэдзэкIакIуэ 
цIэрыIуэ ухъуащ, лъэпкъ 
щэн хабзэм зиужьыным уи Iы-
хьэшхуэ хэплъхьащ. Хэкупсэ 
цIыху Iущу, жылагъуэ Iуэху-
хэм жыджэру ухэту, Урысейм 

и ТхакIуэхэм я зэгухьэныгъэм 
и Адыгей къудамэм и тхьэ-
мадэ къулыкъум илъэс куэд 
щIауэ узэрыпэрытым пщIэш-
хуэ къыпэкIуащ. Узыншагъэ 
быдэ уиIэу, угушхуэу куэдрэ 
уп сэуну, фIыуэ щыIэ псори 
къохъулIэну сынохъуэхъу», - 
итщ телеграммэм. 

Республикэ Iэтащхьэм 
Мэш бащIэ Исхьэкъ ириты-
жащ УФ-м и Президентым 
къыб гъэдэкI ФIыщIэ тхы-
лъыр. Апхуэдэуи къеджащ 
Уры сей Федерацэм и Прави-
тельствэм и УнафэщI Ми-
шустин Михаил къигъэхьа те-
леграммэм: «ПщIэ зыхуэсщI 
Исхьэкъ Шумахуэ и къуэ! Си-
гуми си псэми къабгъэдэкIыу 
сы нохъуэхъу уи илъэс 
95-мкIэ. ТхакIуэ, усакIуэ цIэ-
ры Iуэр иджырей классикыу, 
гъащIэ гъуэгуанэ телъыджэ 
къэзыкIуа цIыхуу укъызэра-
лъытэр къэблэжьащ. Лъэпкъ 
куэду зэхэт урысей литерату-
рэм илъэс куэд щIауэ 
 хэлъ хьэныгъэшхуэ хуэпщIу, 
адыгэб зэр пхъумэу укъогъуэ-
гурыкIуэри, Тхьэм ухущIи-
гъэхьэ», - итщ телеграммэм. 

Къэрал унафэщIхэм жаIа 
псалъэхэм щыхьэт техъуэу, 
КъумпIыл Мурат къыхигъэ-
щащ МэшбащIэм и зэчиймрэ  
зэфIэкIымрэ куэд щIауэ 
адыгэ литератрэм и классик 
зэращIар, и цIэр лъэпкъ Iу-
щыгъэмрэ хэкупсагъэмрэ я 
джэлэс зэрыхъуар. 

УФ-м и Федеральнэ Зэхуэ-
сым ФедерацэмкIэ и Сове-
тым и УнафэщI Матвиенкэ 
Валентинэ и цIэкIэ тхакIуэм 
ехъуэхъуащ Адыгейм и сена-
тору УФ-м щыIэ Хъупсыро-
къуэ Мурат, Къэрал Думэм и 
УнафэщI Володин Вячеслав 
и цIэкIэ зи махуэшхуэр зы-
гъэлъапIэм зыхуигъэзащ 
 АР-м къыбгъэдэкIыу Къэрал 

Думэм депутату щыIэ Резник 
Владислав. 

УФ-м и Президентым и 
пол номочнэ лIыкIуэу Ипщэ 
фе деральнэ щIыналъэм щы-
Iэ Устинов Владимир и хъуэ-
хъу псалъэм зэIущIэм къы-
ще джащ федеральнэ ин-
спектор нэхъыщхьэу Ады-
гейм  щылажьэ Дрокин 
Сергей.

Абхъаз Республикэм и Пре-
зидент Гунбэ Бадрэ Мэшба-
щIэм къыхужиIа псалъэ гуа-
пэхэр утыкум къыщигъэIуащ 
республикэм и вице-прези-
дент Бигвавэ Беслъэн. Аб-
дежым Беслъэн къыщеджащ 
я Президентым и Уна фэм - 
МэшбащIэ Исхьэкъ къы-
фIащащ «Абхъаз Республи-
кэм и цIыхубэ тхакIуэ» цIэ 
лъапIэр. 

ЗэIущIэм къыщыпсэлъащ 
КъБР-м, КъШР-м я Iэтащхьэ-
хэу КIуэкIуэ Казбекрэ Темре-
зов Рашидрэ. 

«Уэ уи дамыгъэ нэхъ лъапIэ 
дыдэр, Шумахуэ и къуэ Ис-
хьэкъ – ар Урысейм Лэжьы-
гъэмкIэ и ЛIыхъужьым и Ды-
щэ Вагъуэрщ, ди Президент 
Путин Владимир Владимир и 
къуэм уи зэфIэкIхэр зэры-
лъагэр къызэрилъытарщ 
икIи ар пхуэфащэ дыдэщ!

Уи IэдакъэщIэкI псоми къы-
хощ лъэпкъ зэмылIэу жьы-
гъуэ хэм щыщхэм яку дэлъ 
зэныбжьэгъугъэмрэ зэкъуэ-
шы гъэмрэ. Урысейм лъэпкъ 
куэду зэхэт и цIыхубэм я щэн-
хабзэ къулейр нэхъри гъэбэ-
гъуэным, лъэпкъхэр нэхъри 
зэкъуэувэным уэ хуэпщIа 
хэлъ хьэныгъэр къыпхуэ мы-
лъы тэным хуэдизщ.

Ди щхьэр пхудогъэщхъ, 
пщIэ зыхуэтщI Исхьэкъ Шу-
ма хуэ и къуэ, уи лэжьыгъэфI-
хэм, илъэс куэд хъуауэ дяку 
дэлъ зэныбжьэгъугъэм, Къэ-
бэрдей-Балъкъэрым укъы-
щалъхуа щIыналъэм хуэдэу 

укъызэрыхущытым папщIэ. 
Гушхуэ зыкIуэцIылъ нэхъыжь 
гуа пэу укъогъуэгурыкIуэ, 
щIэб лэм, уи ныбжьэгъухэм, 
уи зэчийм пщIэ хуэзыщIхэм 
щапхъэ дахэ, гъуазэ уахуэ-
хъуу.

Си гум къыбгъэдэкIыу сы-
нохъуэхъу узыншагъэ быдэ, 
зэIу зэпэщыгъэ уиIэну, уи 
твор ческэ ехъулIэныгъэхэм я 
къигъэхъуапIэр мыкIуэщIы-
ну!» - къыхигъэщащ респуб-
ликэм и Iэтащхьэм нэхъыжь 
Iумахуэм зыщыхуигъазэм.

КъэпсэлъапIэр хуит зыхуа-
щIа, Дунейпсо Адыгэ Хасэм и 
тхьэмадэ Сэхъурокъуэ Хьэу-
тий мелуан зыбжанэ хъу 
адыгэ лъэпкъым, къэралы-
гъуэ 53-м щыпсэу ди 
 лъэп къэгъухэм къабгъэдэкI 
 хъуэхъу пса лъэ зэрыт тхы-
лъыр иритащ. 

- Исхьэкъ и тхыгъэхэм утеп-
сэлъыхьыну къызэрыгуэкI 
Iуэху къым, ауэ абыхэм ящыщ 
зыбжанэ нобэ хуэдэ махуэм 
уигу къомыгъэкIыжынкIэ Iэ-
мал иIэкъым. Ар адыгэ лъэп-
къым и тхыдэ напэкIуэцIхэр, 
Кавказ зауэм теухуахэр къы-
зы хэщыж тхылъхэрщ, - жи-
Iащ Сэхъурокъуэ Хьэутий. - 
Ахэр щитха лъэхъэнэм, Со-
вет Союзым и зэманым, зы 
щыуагъэри удынышхуэу 
къып техуэжынкIэ хъунут, ап-
хуэдиз цIэрэ-щхьэрэ иIэу Ис-
хьэкъ нобэ ди пащхьэ имы-
тынри хэлъащ. Адыгэ лъэп-
къым и тхыдэр апхуэдизу 
 пэжу, захуэу къи гъэ лъэ-
гъуэжащи, ди блэкIар зэри-
хъумам, тхыдэр зэритхыжам 
я закъуэкъым, атIэ ди къэ-
кIуэнум гъуазэ хуэхъу тхыгъэ 
купщIафIэхэщ. Аращ зыIэпа-
хыу ахэр ноби щIаджыр, 
псэу ну, заужьыну жэрдэм 
зиIэхэм гъуазэ щIахуэхъур. 
ФIыщIэ ин пхудощI ди лъэп-
къыр бунэтIыу, Урысей иным 
ис лъэпкъ зэмылIэужьыгъуэ-
хэм я зэхуаку зэгурыIуэныгъэ-
рэ пщIэрэ къыдэпхьэу узэры-
лажьэм папщIэ. Ар псом хуэ-
мыдэу нобэ дызыхуэны-
къуэщ.

Пшыхьым къыщыпсэлъа 
псоми къыхагъэщащ адыгэб-
зэр, адыгэ щэнхабзэр хъумэ-
ным МэшбащIэм хэлъхьэны-
гъэшхуэ зэрахуищIар, жыла-
гъуэ лэжьыгъэшхуэ зэрызэ-
фIихар. Ар УФ-м и Жылагъуэ 
палатэм хэтщ лъэпкъ, дин 
зэхущытыкIэхэм епха Iуэху-
гъуэхэм елэжьу. 

Апхуэдэуи жаIащ тхакIуэр 
хэкупсэ ину зэрыщытыр, Уры-
сейм ис лъэпкъхэм я зэкъуэ-
тыныгъэм и къару зэрыхи-
лъхьэр. Къапщтэмэ, абы куэд 
хузэфIэкIащ Кавказ Ищ-
хъэрэм, Абхъазым щыпсэу 
лъэпкъхэм я зэхуэку дэлъ 
зэныбжьэгъугъэмрэ зэгуры-
Iуэныгъэмрэ егъэфIэ кIуэ-
ным, Кубанымрэ Адыгеймрэ 
я зэгъунэгъугъэр гъэбы дэ-
ным теухуауэ. 

Урысейм ЛэжьыгъэмкIэ и 
ЛIыхъужь МэшбащIэ Исхьэкъ 
фIыщIэ яхуищIащ къызэхуэ-
сахэм, къыхужаIа псалъэхэр 
и гуапэ зэрыхъуар къыхигъэ-
щащ. Апхуэдэуи дыщIигъуащ 
и хэку цIыкIум, Урысеишхуэм 
зэрырипагэр. 

НЭЩIЭПЫДЖЭ Замирэ. 

ТхакIуэ зэчиифIэр 
Адыгейм щаIэт КъБР-м и Парламентым и депутатхэм сыт 

щыгъуи гулъытэ хэха хуащI щытыкIэ гугъум 
къихута ныбжьыщIэхэм. Сабийхэр хъумэ-
ным и дунейпсо махуэм депутатхэр щыIащ 
сабий зеиншэхэр, адэ-анэхэм я нэIэ щIэ-
мытыжу къэнахэр щапIыж республикэ 
Iуэху щIапIэхэм.

КъБР-м и Парламентым и УнафэщI Егоро-
вэ Татьянэ, КъБР-м и Парламентым Лэжьы-
гъэм кIэ, социальнэ политикэмкIэ, узынша-
гъэр хъумэнымрэ ветеранхэм я IуэхухэмкIэ и 
комитетым и унафэщI Къэжэр Хъусен, 
 КъБР-м и Парламентым и депутатхэу Амщо-
къуэ ФатIимэт, Мечукаев Алихъан, Бахъсэ-
нокъуэ Залым сымэ я хьэщIащ «Узыфэ зэмы-
лIэужьыгъуэхэр зыпкърытхэм щеIэзэ рес-
публикэ сабий клиникэ центр» узыншагъэр 
хъумэнымкIэ къэрал бюджет IуэхущIапIэм 
лышх узыфэр, зи лъым сэкъат иIэ цIыкIухэр 
щагъэхъуж и къудамэм щIэлъхэм.

Егоровэ Татьянэ къыхигъэщащ КъБР-м и 
Парламентым сабий зеиншэхэм, адэ-анэхэм 
я нэIэ щIэмытыжу къэнахэм, щытыкIэ гугъум 
къихутахэм зэрызащIигъакъуэр. Депутатхэр 
зэпымыууэ япыщIащ апхуэдэ IуэхущIапIэхэм 
я унафэщIхэм икIи сабийхэр махуэшхуэхэм 
ирихьэлIэу саугъэтхэмкIэ зэрагъэгуфIэным 
яужь итщ, апхуэдэуи езы IуэхущIапIэхэми 
ядоIэпыкъу.

- Мы къудамэм щIэлъщ узыфэ хьэлъэхэр 
зыпкърыт сабийхэр икIи ахэр гугъуехь куэдым 
пхыкIын хуей мэхъу. Мыбы дыкъакIуэу а са-
бийхэм махуэшхуэмкIэ дехъуэхъуну гупыж 
тщIауэ аращ. Махуэшхуэр къызэрымыкIуэщ, 
сыту жыпIэмэ абы иджыри зэ Iэмал къыдет 
жылагъуэми, къэрал властым и органхэми, 
граждан жылагъуэми сабийхэр зыхэт гугъу-
ехьхэм иджыри зэ гу лъатэнымкIэ. Ди жагъуэ 
зэрыхъущи, Iуэху зэхуэмыхъухэр мащIэкъым 
икIи дызэдегугъуу ахэр лъэныкъуэ едгъэзын 
хуейщ, сыту жыпIэмэ ди гъащIэм щынэхъ 
лъа пIэ дыдэр сабийхэрщ. Дэ тщыщ дэтхэнэ 
зыри хуейщ сабий псори, япэрауэ, узыншэу, 
насыпыфIэу псэуну, нэхъыжьхэм я лъагъуны-
гъэ щымыщIэну, я мурадхэр къехъулIэну. Дэ 

дэлъыта псори тщIэнущ, къытщIэхъуэ щIэб-
лэм сыт и лъэныкъуэкIи заужьын папщIэ, - 
къы хигъэщхьэхукIащ Егоровэ Татьянэ.

Депутатхэр дохутырхэми, сабийхэми, абы-
хэм я адэ-анэхэми яхуэзащ. Хабзэубзыху ор-
ган нэхъыщхьэм и УнафэщIыр Сабийхэм я ду-
нейпсо махуэмкIэ цIыкIухэм ехъуэхъуащ икIи 
икIэщIыпIэкIэ узыншэ хъужыну зэригуапэр 
яжриIащ.

Шар зэмыфэгъу гъэпщахэмрэ депутатхэм 
къабгъэдэкI саугъэтхэмрэ щыгуфIыкIащ 
цIыкIу хэр.

Сымаджэщым и дохутыр нэхъыщхьэ Щэр-
дан Зураб щепсэлъылIэм абы жиIащ я Iуэху-
щIа пIэр узыфэр къахутэн, ар зыпкърытхэр 
ягъэхъужын папщIэ зыхуей IэмэпсымэфIхэм-
кIэ къызэрызэгъэпэщар. Абы зэпымыууэ щы-
хапщэ иджырей щIэныгъэмрэ техникэмрэ я 
къэхутэныгъэщIэхэр, профилактикэ Iэмалхэр 
къагъэсэбэп, медицинэ дэIэпыкъуныгъэ зы-
хуэфащэхэр зэрыхуащIэфынухэр яIэщ.

Депутатхэм апхуэдэу зрагъэлъэгъуащ сы-
маджэхэм зэреIэзэ щIыкIэхэр, ахэр зыхуей-
зыхуэныкъуэхэмкIэ къызэрызэгъэпэщар, са-
бийхэми епсэлъылIащ, абыхэм я гуныкъуэ-
гъуэ хэр зрагъэщIащ. Мыбдежым къыщыха-
гъэщхьэхукIащ реабилитацэ къудамэм хуэдэ, 
республикэр къэгъэнауэ, Кавказ Ищхъэрэ 
псом зэрыщымыIэр. Абы и къалэн нэхъыщ-
хьэр сабийхэм я щхьэ Iуэху зэрахуэжыф хъу-
нырщ, гъащIэм щыгуфIыкIынымкIэ Iэмал 
ягъуэ тыжынырщ. Мыбы технологие лъагэхэм 
тегъэпсыхьа Iэмэпсымэхэр яIэм къыщы-
мынэу, арт-терапиери, сабийхэр ягъэджэ-
гуурэ гъэхъужын Iэмалри, физиотерапиери 
къыщагъэщхьэпэ. Къудамэм дэтхэнэ зы сы-
маджэми теухуауэ программэхэр щызэха-
лъхьэ, абы физкультурэмрэ физиотерапием-
ри я Iэмалхэри хэту.

- Дэтхэнэ зыми фIыщIэ фхуэсщIыну сы-
хуейщ фи лэжьыгъэфIым, фи къару фе-
мыблэжу фи IэнатIэм фызэрыпэрытым, фи 
цIыхуфIагъымрэ зэхэщIыкIымрэ папщIэ. Фэ 
фи лэжьыгъэр икъукIэ пщIэшхуэ зыпылъщ, - 
къыхигъэщхьэхукIащ Егоровэ Татьянэ, сыма-
джэщым и лэжьакIуэхэм захуигъазэу.

Махуэгъэпс

Жыжьэ - гъунэгъу

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Фор  IэфI  дыдэщ - зигу  иримыхьым  ишхыркъым.
Лъэпкъ Iущыгъэ:

ЗэхъуэкIыныгъэ
егъуэт

Урысей Федерацэм и Прези -
дент Путин Владимир Iэ щIи дзащ 
дзэм хэту гъэр хъуа е хъыба-
рыншэу кIуэдахэм я бынхэм 
 зэман пыухыкIам къриубы дэу 
мазэ къэс ахъшэ зэрыратым 
къы пы зыщэ пIалъэм теу хуа уна-
фэм.  Накъыгъэм и 30-м а 
дэфтэрыр  къралъхьащ хабзэ хэм 
ухэзыгъэгъуазэ интернет-пор-
талым.

НЭХЪАПЭКIЭ апхуэдэ ахъшэр 
зауэлIым и командирым и уна фэм 
къызэрыщыгъэлъэгъуам  тету, ар 
щыкIуэда махуэм щегъэжьауэ 
 мазихкIэ ирату арат. ХабзэщIэм 
ипкъ иткIэ, иджы зауэлIыр хъы-
барыншэу зэрыщыт пIалъэм къри-
убыдэу ахъшэр  иратын хуейщ. 
Апхуэдэ зэхъуэ кIыныгъэр халъ-
хьащ 2024 гъэм дыгъэгъазэм и 
 26-м къыдагъэкIа «ЗэгурыIуэны-
гъэкIэ дзэм къу лыкъу щызыщIэ-
хэм я бынхэм мазэ къэс ират со-
циальнэ ахъ шэм теухуауэ» уна-
фэм и 3-нэ Iыхьэм.

КъызэрыхагъэщамкIэ, а ахъ шэр 
цIыхур псэун папщIэ нэхъ мащIэ 
дыдэу зыхуеину мылъкуу сабийхэр 
щыпсэу щIыналъэм ща гъэувам 
хуэдиз хъунущ. Хабзэм къару 
 игъуэтащ абы Iэ щы щIадза ма-
хуэм щегъэжьауэ.

Хэкупсэу къохъу

УФ-м и Къэрал Думэм ЩIэны-
гъэмрэ егъэджэныгъэмкIэ и ко-
митетым и унафэщI Кабышев 
Сергейрэ абы и япэ къуэдзэ 
 Мажугэ Александррэ яхуэзащ 
«Дэ ТекIуэныгъэм дрищIэин-
хьыжщ» Iуэхум зыкъыщызы-
гъэлъэгъуа еджакIуэхэм - «Пэ-
рытхэм я зэщIэхъееныгъэм» 
 хэтхэм, юнармейцхэм, волонтёр-
хэм. 

ДЕПУТАТХЭР тепсэлъыхьащ 
къэралым щекIуэкI гъащIэм ухэ-
тыным мыхьэнэшхуэ зэриIэм, 
 социальнэ жыджэрагъым къаху-
зэIуихыну Iэмалхэм. Апхуэдэу абы-
хэм сабийхэм я упщIэхэм жэуап 
иратащ икIи фIыщIэ хуа щIащ 
 жэрдэмщIакIуэу, жыла гъуэр зэ-

Совет къэралым 1941 - 1945 гъэхэм 
екIуэкIа Хэку зауэшхуэм ТекIуэныгъэ Иныр 
къызэрыщихьрэ илъэс 80 зэрырикъуар 
Iэтауэ щагъэлъэпIащ щIыналъэ куэдым, 
 хамэщIхэри хэту. Дауи, тхыдэ мыхьэнэшхуэ 
зиIэ а Iуэхугъуэм псом хуэмыдэжу гулъытэ 
щигъуэтащ ди Хэку абрагъуэм. Зауэшхуэм 
хэтахэм ящыщу куэдым я цIэхэр къаIэты-
жащ, дуней псор зэщIэзыщтауэ щыта а 
 мафIаем теухуа хъыбар минхэр щIэуэ яIуэ-
тэжащ, хъыбарегъащIэ IэнатIэхэм щызэбг-
рыкIащ, цIыхубэм ялъэIэсащ. ИтIани, 
иджыри куэдым я гум хэIущIыIу ямыщIауэ 
илъщ зауэжьым теухуа хъыбархэмрэ гу-
къэкIыжхэмрэ. Апхуэдэхэм ящыщщ ди 
«Адыгэ псалъэ» газетым и щIэджыкIакIуэ, 
абы и ныбжьэгъу пэж, Налшык дэт прогим-
назие №34-м гъэсакIуэу илъэс 30 хъуауэ 
щылажьэ Уэзы (Къэрэшей) Маринэ зэуапIэ 
губгъуэм зи къуиплIыр икIуэда и анэшхуэ 
Джэрыджэ Нурэ теухуауэ къытхуиIуэтэжа 
хъыбархэр. 

МАРИНЭ и анэ Къэрэшей (Джэрыджэ) Iэ-
минат къызыхэкIар адыгэ унагъуэ быны-
фIэхэм ящыщт. Нэхъапэм бынунагъуэхэр, я 
шхынкIэ, щыIэкIэ-псэукIэкIэ гугъу ехьми, зы 
унэ исхэр зэрыIыгът, зэхуэгуапэт, зэхуэгума-
щIэт. Апхуэдэт Маринэ и адэшхуэ Джэрыджэ 
Алджэрийрэ и анэшхуэ Нурэрэ (ар Нарто-
къуэхэ япхъут) я унагъуэ быныфIэр. Быний зэ-
дагъуэтат абыхэм. ЯпэщIыкIэ дунейм къы-
техьат я щIалиплIыр: Хьэлым, Хъусен, Анато-
лэ, Исмэхьил сымэ. Абыхэм къакIэлъыкIуат 
Чэмилэт, ФатIимэт, Iэминат, ХьэIишэт хъы-
джэбзхэр. Зыхуей-зыхуэфI псомкIи ирикъуу 
къызэмыгъэпэщами, яшхынрэ ящIэнрэ 
 ягъуэтырт. Адэ-анэр Брамтэ жылэм (иджы 
Вольнэ Аул) щызэхэт хозяйствэм щылажьэрт. 
Быным ящыщу нэхъ къэжэпхъри адэ-анэм я 
дэIэпыкъуэгъу хъурт: щIалэхэр адэм и гъукIэ-
гъэсэнт, хъыджэбзхэр анэм и нэIэм нэхъ 
 щIэтти, унагъуэ Iуэхухэм, дэн-бзэнымрэ 
 пщэ фIэ нымрэ хуэIэкIуэлъакIуэу къэхъурт. Я 
бын дыгъэм яхэплъэ зэщхьэгъусэхэм я гум 
ща гъафIэрт дэтхэнэми ехьэлIа хъуэпсапIэ-
хэр.

А псори зэщхьэгъусэхэм IэщIыб яри-
гъэщIащ 1941 гъэм къэхъея Хэку зауэшхуэм. 
Джэрыджэ Алджэрий и къуэхэри зэ кIэлъ-
хьэужьу Iухьащ фронтым. Дзэ къулыкъум 
 нэхъ пасэу ираджауэ щыIэххэ Хьэлымрэ Ана-
толэрэ абыкIэ кърагъэкIри, зауэ IэнатIэм 
пэрыуващ. Хъусен ди щIыпIэм къыщызэра-
гъэпэщауэ щыта 115-нэ шууей дивизэм хэ-
хуэри, абы хэту зэуащ. Зэшхэм я нэхъыщIэ 
Исмэхьили балигъыпIэ зэриувэу, 1942 гъэм, 
зауэм дашащ. 

Джэрыджэ зэкъуэшхэм ящыщу зыми къа-
гъэзэжакъым. Быным я нэхъыжь Хьэлым 
(1914 - …) рядовойт, Польшэм и гъэрыпIэхэм 
ящыщ зым икIуэдащ, Ченстоховэ къалэм 
щыщIалъхьэжащ. Абы къэкIэлъыкIуэ Хъусен 
(1917 - 1942) красноармеецт, Шууей дивизэ 
цIэрыIуэм хэтахэм ящыщу Ростов и Iэшэлъа-
шэм щыхэкIуэдащ, къуэшыкъэм щIэлъщ. 
Анатолэ (1920 - 1945) офицерт, танкым и 
 командирт. Зауэр иухыным мазищым щIигъу 
фIэкIа къэмынауэ ар Польшэм щаукIащ, 
 Кельце къалэм щыщIалъхьэжащ. Исмэхьил 
(1924 - 1942) рядовойт, ар хъыбарыншэу кIуэ-
дащ…

- А гуауэшхуэр зытепсыха дадэрэ нанэрэ, 
зэшыпхъуиплIым мо уафэр къелъэхъшэхыу 
щIипIытIам хуэдэт. Псом хуэдэжтэкъым Ныуэ 
(арат нанэ дызэреджэр) - абы и дыгъэр 
 ункIыфIат, гъащIэм нэхугъи IэфIыгъи хилъэ-
гъуэжIатэкъым. Ныуэ фIэгуэныхь хъурти, ди 
адэшхуэр хэтт зи бын зыфIэкIуэда анэр зы-
гуэркIэ тригъэуну, игу фIы хуищIыну. АтIэми 
езы тхьэмыщкIэм псэкIэ игъэвырт унагъуэм 
къатехуа удын хьэлъэр, и гущIэр кърисыкIыу, 
- жеIэ Маринэ. 

Хэку зауэшхуэр зэриухрэ илъэси 10 щри-

Урысеймэкъумэшбанкымрэ 
УФ-м Мэкъумэш хозяйствэмкIэ и 
министерствэмрэ зэгъусэу къра-
хьэжьа, ди къэралым и АПК-м и 
зыужьыныгъэм хэлъхьэныгъэфI-
хэр хуэзыщI «Фермерым и еджа-
пIэ» егъэджэныгъэ пэхуэщIэр 
илъэс зыбжанэ хъуауэ Кавказ 
Ищ хъэрэм и щIыналъэхэм, ад-
рейхэм яйхэми хуэдэу, жыджэру 
икIи  ехъулIэныгъэхэр иIэу що-
лажьэ. А еджапIэм псом нэхърэ 
нэхъыбэу къекIуалIэр мэкъумэш 
IэнатIэм илъэс куэд хъуауэ пэ-
рыт, абы и  кIуапIэхэм фIыуэ щы-
гъуазэ мэкъумэшыщIэхэрщ, хьэ-
ры чэтыщIэхэрщ.

АПХУЭДЭУИ абыхэм яхэтщ мэ-
къумэшымрэ бизнесымрэ зи зэ-
фIэкIыр здынэсыр щызыгъэунэху-
ну, я щхьэ хуэлэжьэжыну мурад 
зиIэхэри. Ауэ 2024 гъэм щегъэжьа-
уэ КИФЩI-м и щIыналъэхэм я 
«Фермерым и еджапIэм» щеджэн 
щIадзащ дзэ Iуэху хэхам и ветера-
ну цIыху 60-м щIигъум, мамыр 
 гъащIэм ахэр къыхэшэжынымкIэ 
дэIэ пыкъуэгъу яхуэхъун мурадкIэ 
ирагъэблэгъауэ.

Ар щыжаIащ «Хэкухэм я хъу-
макIуэхэр» фондым и Къэбэрдей-
Балъкъэр къудамэм. ЖыпIэнура-
мэ, «Фермерым и еджапIэ» пэ-
хуэщIэм СВО-м хэтахэм сэбэпы-
нагъыу къахуихьыр зыхуэдэм 
теп сэлъыхьащ Урысеймэкъумэш-
банкым и унафэщIым и чэнджэ-
щэгъу Белеску Любовь, Минводы 
щекIуэкIа Кавказ инвестицэ зэ-
хуэсышхуэм щыIэу. 

«Дзэ Iуэху хэхам хэтахэр мамыр 
гъащIэм къыхэшэжыным хуэу-
нэтIауэ Урысеймэкъумэшбанкым 
программэ зыбжанэ егъэлажьэ, 
абыхэм ящыщщ «Фермерым и 
еджапIэ». Ди къэралым и щIына-
лъэхэм щыIэ мыпхуэдэ пэхуэ-
щIэхэм СВО-м и ветеран 300-м 
щIигъу иджыпсту къызэщIаубыдэ, 
абыхэм ящыщу 65-р КИФЩI-м 
ейуэ. Ахэр хурагъаджэ агробиз-
несым и щэхухэм. 

Ди программэм мыхьэнэуэ 
иIэмрэ абы фIагъыу хэлъымрэ 
къэзыгъэлъагъуэр ди еджакIуэхэм 
я щIэныгъэм теорие закъуэкIэ 
 хагъахъуэ мыхъуу, атIэ мэкъумэш, 
хьэрычэтщIэн IуэхущIапIэхэм щы-
Iэу абыхэм я лэжьэкIэ-щыIэкIэм 
зэрызыщагъэгъуэзэфырщ, езы-
хэм къызэIуахыну IэнатIэщIэхэм, 
ахэр ныкъусаныгъэншэу ягъэ лэ-
жьэн щхьэкIэ, зыпэщIэхуэнкIэ хъу-
ну лъэпощхьэпохэр къызэрызэ ра-

«Узыншагъэ шхэкIэм и махуэ» зыфIащар япэ дыдэу ща-
гъэлъэпIар 2011 гъэращ. Мы Iуэхум нэгъуэщIуи йоджэ: 
«Мардэм иригъуазэ ерыскъы зэхьэлIэкIэм и махуэ» жы-
хуиIэу. Ар Урысей Федерацэм къыщагупсыса и жэуапт 
 Америкэм и Штат Зэгуэтхэм (США) «УвыIэжыкIэ зымыщIэ 
шхэкIэ» зыфIащу, сыт и щIысри «щрагъэмэрэкIуэх» ма-
хуэу а къэралым къыщаублам. Гъэ дызэрытым «Узыншагъэ 
шхэкIэм и махуэр» ди къэралым 15-у щагъэлъапIэ.

КЪЫЗЭРЫРАХЬЭЖЬЭРЭ илъэс бжыгъэ дэкIами, зэрыра-
гъэкIуэкIыр къэрал унафэ хэмылъущ. Ар УФ-м щыпсэухэм я 
деж щыгъэувынымкIэ жэрдэмыр къыхэзылъхьауэ щытар 
 Интернетым щызэщIэуIуа гупышхуэм зэдыхэтахэрщ. 

Кърахьэжьам и телъхьэхэр псынщIащэу куэд зэрыгъэ -
хъуащ. Абыхэм къалъытащ мыр цIыхухэр нэхъ зыгъэпIейтей 
Iуэхугъуэ нэхъыщхьэхэм ящыщу. Ар къыщIэкIащ ерыскъы 
зэхьэлIэкIэм мардэ хэлъын зэрыхуейм ехьэлIауэ иужьрей 
илъэс пщIы бжыгъэм дэнэ лъэныкъуэкIи къыщрахьэкI пса-
лъэмакъым и щIэдзапIэу. 

Пасэрей Алыджым щыпсэуа, дохутыр, философ цIэрыIуэ 
Гиппократ къызэрилъытамкIэ, узыфэ псоми къежьапIэ яхуэ-
хъур шхэкIэ егъэлеярщ. 

Ауэ щыхъукIи, зи гугъу тщIы махуэр хуэгъэзащ хабзэ пыу-
хыкIа гуэрым тету ушхэн зэрыхуейм жылагъуэм гу лъегъэ-
тэным.

Зыхуей-зыхуэныкъуэхэмкIэ зэгъэпэща, егъэлеиныгъэ зы-
хэмылъ шхэкIэр - цIыхум, щыцIыкIум деж къыщегъэжьауэ, и 
Iэпкълъэпкъыр зэрыубыдынымкIэ, зыужьыныгъэ тэмэм 
 игъуэтынымкIэ, и гъащIэр нэхъ кIыхь хъунымкIэ Iэмал нэхъ 
пажэхэм ящыщу къалъытэ. 

«Узыншагъэ шхэкIэ» зыфIаща махуэм къыщызэрагъэпэщ 
зэхыхьэхэм, дерсхэм диетологхэмрэ психологхэмрэ щытоп-
сэлъыхь арэзы узытехъуэ мыхъун хьэл-щэнхэмрэ псэу кIэ мы-
щIэмрэ укъызэрытекI, зэрызэпхъуэкI хъуну щIыкIэм, абыкIэ 
дэIэпыкъуэгъу хъуфыну Iэмалхэр зыхуэдэм. 

Узыншагъэ къызыпыкIуэ шхэкIэр - ар цIыхум и Iэпкълъэп-
къым зиужьынымкIэ, и узыншагъэр абы дефIэкIуэнымкIэ, 
узы фэхэм защидзеинымкIэ IэмалыфIщ. 

ШхэкIэ мыхъумыщIэм къыдэхъей узыфэхэм ящыщщ ате-
росклерозыр, гипертониер, фошыгъу узыр, остеопорозыр, 
щхьэ узыр, лъыдэуейр, цIыхур пшэрыщэ зэрыхъур, языныкъуэ 
лышх узыфэхэм я щхьэусыгъуэуи арауэ къалъытэ.

Ауэ щыхъукIи, узыфэхэм нэхъ пэIэщIэ хъуну хуей Iэпкъ-
лъэпкъым дежкIэ нэхъыфIыр зыщигъэхъейкIэ къызэщIэзы-
гъаплъэ, ауэ къытемыхьэлъащэ Iуэхухэр егъэлэжьынырщ, 
ерыскъы зэхьэлIэкIэр мардэм тегъэтынырщ, фадэрэ тутынкIэ 
ерыщу щымытынырщ, лъэсу нэхъыбэрэ къэкIухьынырщ, 
жэщкIэ куэдрэ щымысынырщ. 

КЪУМАХУЭ  Аслъэн.

ШхэкIэми мардэ иIэщ

къуэзыгъэувэ лъапIэ ныгъэхэм ди-
хьэхыу зэрыщытым  папщIэ.

Кабышев Сергей ныбжьы щIэхэр 
къыхуриджащ щIэныгъэ куу зра-
гъэгъуэтыну, хэкупсэу щы тыну 
икIи къыхигъэщащ абыхэм ира-
гъэкIуэкI лэжьыгъэр - ар ветера-
ным хуащIа дэIэпыкъуныгъэу е 
къэралым и пщIэр зыIэт Iуэху-
гъуэхэм жыджэру зэрыхэтыр ара-
уэ ирехъуи - Хэкум и къэкIуэнум 
 хуащI хэлъхьэныгъэшхуэу зэры-
щытыр.

ЗэIущIэм и кIэм «Дэ ТекIуэны-
гъэм дрищIэинхьыжщ» зэхыхьэм 
хэтахэр ягъэпэжащ фIыщIэ тхылъ-
хэмрэ саугъэтхэмкIэ.

Мэкъуауэгъуэм и 3,
гъубж

Лъакъуэрыгъажэм и дунейпсо 
махуэщ

1935 гъэм къалъхуащ биологие 
щIэныгъэхэмкIэ доктор, профес-
сор, сабийхэм папщIэ тхылъ куэд 
къыдэзыгъэкIа Тамбий Алек-
сандр.

1948 гъэм къалъхуащ публицист, 
КъБР-м щIыхь зиIэ и журналист, 
«Адыгэ псалъэ» газетым и обозре-
ватель Шал Мухьэмэд.

1953 гъэм къалъхуащ радио-
журналист, КъБР-м щэнхабзэмкIэ 
щIыхь зиIэ и лэжьакIуэ, Урысей ар-
тиадэм и лауреат Багъэтыр Нинэ.

1962 гъэм къалъхуащ Кубаным и 
къэрал, политикэ лэжьакIуэ, Ус-
пенскэ куеймрэ Армавир къалэм-
рэ я Iэтащхьэу, Краснодар крайм и 
губернаторым и япэ  къуэдзэу 
щыта Хьэту Жамболэт.

Дунейм и щытыкIэнур
«pogoda.yandex.ru» сайтым зэ-

ритымкIэ, республикэм уэшх къы -
щешхынущ. Хуабэр махуэм гра-
дус 19 - 20, жэщым градус 13 - 15 
щы хъунущ. 

Мэкъуауэгъуэм и 4,
бэрэжьей

Бийр къащытеуам хэкIуэда са-
бийхэм я дунейпсо махуэщ

1943 гъэм Налшык щекIуэкIащ 
фашистхэм я бийуэ республикэм и 
цIыхубзхэм къызэрагъэпэща пэ-
кIур.

Дунейм и щытыкIэнур
«pogoda.yandex.ru» сайтым зэ-

ритымкIэ, республикэм уэфIу щы-
щытынущ. Хуабэр махуэм градус 
24 - 26-рэ, жэщым градус 15 - 17 
щыхъунущ. 

УIэгъэ мыгъущыж
къуа илъэсым, 1955 гъэм и накъыгъэм и 5-м, 
Алджэрий дунейм ехыжащ. Ар ихьащ бын 
 гукъеуэм (нэхъ хьэлъэ щыIэ!?), сыт хуэдэурэ 
зимыIыгъами, и гум хуэхьакъым зэрыхуа щы-
тыкIэ къызэрымыкIуэр, зэвыр. ЦIыхуфэр Iуву 
жаIэми, цIыхупсэр махэщ…

Маринэ зэрыжиIэжымкIэ, дади имыIэж 
щыхъум, Ныуэ нанэ тхьэмыщкIэр нэхъри 
гупсысэм хэхуащ. Махуэр зи кIыхьагъым абы 
чэзууэрэ къызэхикIухьырт и къуэхэм яхуи-
гъэхьэзырауэ щыта лэгъунэхэр. Абыхэм ящы-
щу зыри хунэсатэкъым щхьэгъусэ къишэну, 
бынунагъуэ хъуну, ауэ зи бынхэм ежьэ зэпыту 
зи гъащIэр зыхь анэм дэтхэнэми пэш цIыкIу 
хуигъэхьэзырат, къэкIуэжмэ, нысащIэ цIыкIуи 
къаригъэшэну и мураду. А лэгъунэхэм ящыщ 
дэтхэнэми фIэлът и къуэхэм я сурэт, ахэр 
къызэгъэпэщат зыхуей-зыхуэфIхэмкIэ. «Щы-
Iэщ зауэм хэкIуэда я гугъауэ илъэс бжыгъэ 
дэкIыу къэкIуэжхэри. Апхуэдэ хъыбархэр 
зэхызох сэри. Хэт ищIэрэ, ди щIалэхэм ящыщ 
гуэркIэ Алыхьыр къытхуэупсэжмэ, мис: лэ-
гъунэр хьэзырщ», - жиIэрт Ныуэ. 

Апхуэдэу НурэIуэхукIэ зыщIыпIэ кIуэми, 
 ипхъухэм я деж лъагъунлъагъу яшэми, пэш 
къэс щIыхьэурэ и къуэхэм я сурэтхэм яжриIэрт 
къыпэщылъ Iуэхухэмрэ махуэм хуиIэ мурад-
хэмрэ. КъэкIуэжа нэужьи апхуэдабзэу сурэт-
хэм ябгъэдэтIысхьэурэ хъыбархэмрэ къэхъу-
къащIэхэмрэ яхуиIуэтэжырт. Ар гъащIэ хабзэ 
ищIауэ щытт Маринэ и анэшхуэм. 

- Ныуэ ипхъухэм я ещанэт си анэр. Ар Брам-
тэ хьэблэм щыщ, и дыщым пэмыжыжьэу 
щыпсэу Къэрэшейхэ нысэ яхуэхъуат. Дадэ 
 дунейм щехыжым, школ нэужьым Ныуэ жэщ-
гъуэлъу сыкъыхуагъакIуэу хуежьащ. Абы къы-
хэкIыу а псори махуэ къэс си нэгу щIэкIырт. 
Языныкъуэхэм деж сурэтхэм зэгъусэу дри-
гъэпсалъэрт, си хъыбари яхуиIуатэрт. Анэ-
шхуэм деж нэхъ кIуэрейуэ сызэрыщытым 
щхьэкIэ, щIалэхэм сэ псом нэхърэ нэхъыфIу 
сыкъацIыхуу жиIэрт, - гукъэкIыжхэм пещэ 
Ма ринэ. - Иджыпсту хуэдэу си нэгум щIэтщ: 
сэ школым къыщыдата унэ лэжьыгъэхэр 
сщIыжу сыщысщ, Ныуэ, Iуэху здищIэм, щэхуу 
къреш и къуиплIым яхуиуса гъыбзэр, нэ-
хъыжьым деж щиублэрэ нэхъыщIэмкIэ иухы-
жу, дэтхэнэми и цIэр къриIуэу, тэмакъыщIэм 
къыщIэгъуалъхьэ нэпс гуащIэм щызэпиудыр 
нэхъыбэу. 

Нанэр тригъэун и гугъэу пхъурылъхум абы 
IэплIэ хуабэ иришэкIырт апхуэдэхэм деж, 
арщхьэкIэ быныр зыфIэкIуэда анэм и гур 
 зыгъэхуэбэфыну щыIэр нэгъуэщIти, абы 
хъыджэбз цIыкIум къару хуиIэтэкъым, Iэмали 
хуигъуэтыртэкъым…

«Нэмыцэ танкыжьыр зырызыххэу къокIуэ,
Зырызыххэ мыгъуэу фэ фыдэзгъэкIати, си 

къуэхэ, уей, 
- иублэрт гъыбзэр Ныуэ нанэм. АдэкIэ абы 

пищэрт, и щIалэхэм ящыщ дэтхэнэми едзы-
гъуэ лъигъэсу: 

«А уи шы дахитI мыгъуэри бом ныщIашэ-
жаи, си Хьэлым,

МафIэ къэлында мыгъуэм фэ фыныхаша 
мыгъуэщ, уей.

А уи фащэ дахэри уи пкъым сэ езгъэкIурти, 
си Хъусен,

Зауэр фэзмыгъэкIуххэурэ сэ фыдэзгъэкIа 
мыгъуи, уей. 

Щхьэц хъурыфэ цIыкIум укъигъэщIэра-
щIэти, си ТIутIэ,

Зыми фыкъыщамыщIэ щIыпIэми фэ фи-
кIуэдэжа мыгъуи, уей.

Сэшхуэу уэ зепхьари, си Исмэхьил, дыгъэм 
ныполыдри, 

МафIэ къэлында мыгъуэм фэ фыхисыхьа 
мыгъуи, уей». 

Мы гъыбзэр куэдрэ зэхэзыха Маринэ ар игу 
иримыубыдэу къэнэнт? Маринэ, и анэшхуэм 
хуэдэу, ар къыхедзэри жеIэ, и гум зэры-
техуэмрэ и псэм хуэхьынумрэ нэскIэ. Абы 
зэрыжиIэмкIэ, Ныуэ апхуэдэу тесырейт я 
куэбжэпэм деж щыт тетIысхьэпIэ цIыкIум, и 
гъыбзэр щэхуу, гукъутэу къришу. Ипхъухэм я 
гур ихъумэрти, ахэр къыщыкIуэжам деж 
гъыбзэр жиIэртэкъым - ар къыщыIур пхъу-
рылъху IэфIымрэ езымрэ я закъуэ къэнауэ 
щхьэж и къалэн щыпэрытым дежт. АтIэми 
псоми ящIэрт Ныуэ нанэ быным гъыбзэ зэ-
рахуиусари, зи гур хэщI анэм, анэшхуэм 
 дапщэщи дэмахъэрт, ар зэрытрагъэуным, и 
гур фIы къащIу зымащIэ нэхъ мыхъуми ягъэ-
гуфIэну хущIэкъуу. Арат, гуауэр щхьэщахын, 
къыдагъэпсынщIэн мурадкIэт, Ныуэ ипхъу-
хэм я деж хьэщIапIэ щIашэрейри. 

Къытепсыха насыпыншагъэм щхьэлажьэ 
ищIа Ныуэ нанэр гуузу дунейм ехыжащ. Iуэху 
иIэу щыдэкIа зэгуэрым ар гъуэгум техьэри, 
машинэ блэжым кIэщIэзэрыхьащ… Тхьэм 
ещIэ а дакъикъэм анэ тхьэмыщкIэм и гуп-
сысэхэр здэщыIар… И гум къридзауэ зы-
хуэкIуэр дэтхэнэ и къуэрауэ пIэрэт? 

- Гъуэгум къыщыхъуа а насыпыншагъэм 
ирихьэлIат си анэ Iэминат, автобусым ису 
здыблэжым, атIэми а машинэм пэщIэхуар 
Ныуэу сыткIэ ищIэнт? Автобус къэувыIэпIэм 
къыщитIысхьа ди гъунэгъу бзылъхугъэ гуэ-
рым абы къыжриIащ абдеж машинэм щри-
удар и анэрауэ зэрыщытыр, ар сымаджэщым 
зэрашар, - и нэпсхэр къекIуэу хъыбарыр 
 еIуатэ Маринэ. - Автобусым къикIыу сыма-
джэщым кIуэну хуежьат мамэ, арщхьэкIэ 
рулым дэс цIыхухъур адрей псоми елъэIури, 
ахэр къэувыIэпIэм щригъэкIащ, гуауэ къы-
зылъыкъуэкIа ди анэри нанэ здашам нигъэ-
сащ. Апхуэдэ псапэ зыщIар хэтми ноби тщIэр-
къым, ауэ дапщэщи фIыщIэ хуэтщIу дыкъо-
къуэкI… 

Апхуэдэу 1976 гъэм и жэпуэгъуэ мазэм ду-
нейм ехыжащ Джэрыджэ Нурэ. Абы быным 
яхуиусауэ щыта гъыбзэр и гум щихъумауэ, 
Маринэ куэдрэ нэпс яхущIегъэкI зи къуиплIым 
пэплъэу и гъащIэр зыхьа нани, зауэ IэнатIэ 
 гугъум IукIуэда и анэ дэлъхухэми. 

Уэзым и адэшхуэ-анэшхуэр щыпсэуа 

унэшхуэм иджы хамэ цIыхухэр дэсщ. Зэ-
шыпхъухэр ТекIуэныгъэм и махуэм деж илъэс 
къэс екIуэлIэжу щытащ адэжь лъапсэм, ду-
нейм ехыжа я адэ-анэм, я дэлъхуиплIым я 
фэеплъу жьэрымэ хуагъэуну. А Iуэхухэм 
зэрыхэтымкIэ и псэр иримыкъуу, Iэмал зэ-
ригъуэту Маринэ хуэмурэ ноби ирокIуэ Те-
кIуэныгъэ иным зи псэр щIэзыта Джэрыджэ 
зэкъуэшхэм я цIэр зезыхьэ уэрамышхуэм. И 
адэшхуэ-анэшхуэр зыдэса лъапсэм щы-
нэскIэ, дауи, абы и гур къоузыкI, нэпсхэм ят-
хьэлэ, апхуэдизу а псори абы и дежкIэ 
хьэлъэщ икIи лъапIэщи. 

- Си Ныуэ щетIысэхыу щыта тетIысхьэпIэм 
тесIамэ, языныкъуэхэм деж ар си нанэрауэ 
къысфIощIри, сыбгъэдыхьэу IэплIэ хуабэ 
хуэсщIыну сыкъохъу, арщхьэкIэ зыкъы зо-
щIэжри сыблокI, хъуапсэмрэ гугъэмрэ саIы-
гъыу… Апхуэдэ си зекIуэхэм ящыщ зым 
иужькIэ стхащ мы усэ цIыкIури: 

Си Ныуэ
Си сабиигъуэр щыкIуауэ
НэщIщ си анэшхуэм и лъапсэр.
Си нанэ IэфIу си Ныуэ
Нэпсым исати и напIэр.
Си пщIыхь укъыхохьэ, си Ныуэ,
ЩIихауэ Iэпкълъэпкъыр гуауэшхуэм… 
Утесщ тетIысхьэпIэм, ужауэ,
IэфIагъ хуимыIэж дунеишхуэм.
Гъыбзэжьыр гурыщIэм къиIукIыу,
Ихъуреягъыр пшагъуэбэщ.
КъапщIэркъым дыгъэр къыкъуэкIыу,
МазэщIэми ухуэгущIыIэщ. 
Уапоплъэ уи бынхэм куэд щIауэ, 
ЩIалиплIым хъыбари ямыIэ.
КъыпфIощI языхэз къэкIуэжауэ,
НэщIыбзэщ лэгъунэр арщхьэкIэ… 
Iуэху гуэр къыкъуэкIамэ, си Ныуэ,
Уэ захуэбгъазэрт сурэтхэм.
Уи щхьэ епхьэлIэу уи бынхэм
ЯхуэпIуэтэжырт хъыбархэр. 
А псори щхьэм щыджэрэзу
Сэ сынэсащ, мес, лъапсэжьым. 
Тесщ тетIысхьэпIэм цIыху хамэ,
Ныуэ бгъурысщ абы ныбжьу…
Маринэ сымэ я адэшхуэ щабэри, анэшхуэ 

IэфIу НыуэкIэ зэджэу щытари, абыхэм за-
уэжьым яIэщIиха я къуэхэри, а гуауэшхуэр 
адэ-анэм ядэзыгуэшу щыта зэшыпхъухэми 
ящыщу зыри дунейм тетыжкъым. Шэч хэлъ-
къым - Джэрыджэхэ Алджэрийрэ Нурэрэ я 
унагъуэшхуэм исахэм я псэхэр псори зэ-
рихьэлIэжащ. Апхуэдэу егупсысу къыщIэ-
кIынщ абыхэм къащIэхъуа щIэблэр икIи, да-
уи, а псоми щхьэкIэ къиузыкI я гур ягъэсабыр, 
дунеягъэкIэ къахуимыухами, япэ ищахэм я 
псэхэр ахърэтым щызэрихьэлIэжу гу зэщахуэ-
жауэ къыщIэкIынщ, жаIэри. Ахэр псори жэ-
нэтым щымамыру Алыхьым къыщIигъэкI… 

Джэрыджэхэ я пхъурылъху Уэзы Маринэ 
къытхуиIуэтэжа Iуэхугъуэхэр къызэрыхъурэ 
илъэс куэд дэкIауэ, ахэр аддэ жыжьэ щыIэу 
къыпфIэщIынкIи мэхъу, зэ еплъыгъуэкIэ. 
АтIэми ахэр хэмыгъуэщэжын лъэужьу гум 
 къинэхэм, зэи ящымыгъупщэ къэхъукъащIэу 
псэ лъащIэм щахъумэхэм ящыщщ абыхэм я 
дежкIэ. 

Алджэрийрэ Нурэрэ я щIалэхэм ятеухуа 
хъыбар гуауэм щыгъуазэ зыхуэпщIа нэужьи, 
къыпщохъу а дадэмрэ Ныуэ нанэмрэ, за-
уэжьым зи гъащIэр ихьа абыхэм я къуэхэм 
хуэдэ сэлэт мелуанхэр ди гъусэу мафIэш -
хуэм и гъунапкъэ шынагъуэм цIыхухэр ноби 
дыIуту, ди гур зэвыпIэ итрэ ди псэр гужьеипIэ 
ихуэу… 

ЖЫЛАСЭ Маритэ.

Дзэ  Iуэху  хэхам  хэтхэр  къыхашэ

нэкIыным и щэхухэр зэрызрагъа-
щIэфырщ. ПэхуэщIэм СВО-м и 
 ветеранхэр зэрешалIэ, я гуп-
сысэкIэхэмкIэ, Iуэху еплъыкIэхэм-
кIэ зэдэгуэшэну Iэмал ярет, щIэ 
куэд зэгъусэу къызэдащIэ. Ди про-
граммэм ехъулIэныгъэфIхэр иIэщ 
икIи, шэч хэмылъу, абы адэкIи 
пытщэнущ», - къыхигъэщат Бе-
леску Любовь.

2025 гъэм мэлыжьыхьым «Фер-
мерым и еджапIэ» пэхуэщIэм 
лэжьэн щыщIидзащ Кавказ Ищ-
хъэрэм и Ставрополь крайм, 
КъШР-м, Шэшэным, Дагъыстэным 
икIи абыхэм щоджэ СВО-м хэтхэр, 
ветеранхэр, абыхэм я унагъуэхэм 
щыщхэр. Псалъэм папщIэ, абыхэм 
хыхьэу еджакIуэ 22-рэ Къэбэр дей-
Балъкъэрым, еджакIуэ 22-рэ 
Къэрэшей-Шэрджэсым, еджакIуэ 
13 Ингушым, еджакIуи 8 Осетие 
Ищхъэрэ - Аланием я школхэм я 
щIэныгъэхэм щыхагъахъуэ. КъБР-
м рэ Ингушымрэ ахэр щыхура-
гъаджэ Iэщ гъэхъунымрэ жыг хадэ 
гъэкIынымрэ я щэхухэм, КъШР-м - 
агрономиемрэ зоотехниемрэ, Осе-
тие Ищхъэрэ - Аланием - фермер 
IуэхущIапIэхэр къызэIухынымкIэ 
щы Iэ Iэмалхэмрэ биотехнологием-
рэ. 

«Фермерым и еджапIэ» про-
граммэм хохьэ теорие еджэны-
гъэм хухэха зэману сыхьэти 150-рэ, 
практикэм - мази 2,5-рэ е псори 
зэхэту сыхьэти 100-м щIигъу. Еджа-
пIэр къауха нэужь къэралым и дип-
ломхэр абыхэм ират икIи Iэмал яIэ 
мэхъу езыхэм я щхьэ хуэлэжьэжы-
ну е я IэнатIэщIэхэр къызэIуахы-
жыну. Къыхэгъэщыпхъэщ, еджа-
кIуэхэр зыхурагъэджэну IэщIа-
гъэхэр щIыналъэхэм езыхэм къы-
зэ рыхахыжыр, ахэр нэхъыбэу 

зы хуэ ныкъуэ IэщIэгъэлIхэм тещIы-
хьауэ. 

ИщхьэIуэкIэ зэрыщыжытIащи, 
«Фермерым и еджапIэ» пэхуэщIэм 
нэмыщI Урысеймэкъумэшбанкым 
нэгъуэщI программэхэри иIэщ 
СВО-м и ветеранхэр гъащIэ ма-
мырым къыхэшэжыным, дэзыхьэх 
IэнатIэ иIэным хуэунэтIауэ. Абыхэм 
хохьэ социальнэ, щэнхабзэ, спорт, 
н.къ. унэтIыныгъэхэри. А псом къа-
дэкIуэу, банкым мурад иIэщ дзэ 
Iуэху хэхам и ветеранхэм лэжьыгъэ 
IэнатIэхэр къахуэгъуэтынымкIэ лэ-
жьыгъэ щхьэхуэхэр иригъэкIуэкIы-
ну. 

Фигу къэдгъэкIыжынщи, «Фер-
мерым и еджапIэ» егъэджэныгъэ 
пэхуэщIэр япэу къыщежьар Кав -
каз Ищхъэрэращ икIи псыпэр хэзы-
шар Ставрополь крайрщ, 2020 
гъэм. 

2025 гъэм гъатхэм и пэщIэдзэм 
КъБР-м, Ингушым, Осетие Ищ-
хъэрэ - Аланием я школхэм щIэ-
тIыс хьащ цIыху 90-м нэблагъэ. 
Дызэрыт илъэсым и фокIадэм 
Став рополь крайм, КъШР-м, 
Шэшэным, Дагъыстэным я еджа-
пIэхэм еджакIуи 110-м нэблагъэ 
иджыри щIэтIысхьэнущ. Мы гъэм 
КИФЩI-м щыIэ «Фермерым и 
еджапIэ» псоми зэхэту цIыху 200-м 
нэблагъэм щIэныгъэхэр щызра-
гъэгъуэтынущ. Мыдрейуэ, япэ 
илъэсхэм щыщIэдзауэ нобэр къыз-
дэсым цIыху 480-м ар къаухащ, 
мыгъэрейхэр хэбгъэхьэжмэ, а 
бжыгъэр 680-м нэсынущ.

Псом нэхъыщхьэжращи, а пэ-
хуэщIэм ухыхьэн щхьэкIэ абы пщIэ 
щIэптыркъым, гукъыдэжрэ му-
радрэ уиIэн хуей къудейуэ аращ.  

ХЬЭЩЫКЪУЕЙ  Олег. 

Егъэджэныгъэм епха Iуэ ху щIапIэхэм я транспортыр 
егъэфIэкIуэн, я инфраструк турэм зегъэубгъун мурадкIэ 
КъБР-м и Iэтащхьэ КIуэкIуэ Казбек республикэм хыхьэ 
 районхэм я школхэм автобус 20 яритащ мэкъуауэгъуэм и 
1-м. 

АВТОБУСХЭР иджырей транспортыр зэрыщытын  хуей мар-
дэм тетщ, сабийхэр тыншу ирызекIуэным хуэщIащ, тахо-
графхэр хэтщ, ГЛОНАСС спутник IэмэпсымэмкIэ зебгъакIуэ 
мэхъу, зи Iэпкълъэпкъым сэкъат иIэ сабийхэм папщIэ дэ-
кIуеипIэ хэха иIэщ. 

Къэбэрдей-Балъкъэрым и школхэм иджыпстукIэ автобус 
228-рэ яIэщ, школакIуэ мини 10 автобускIэ еджапIэм яшэ. 

«ТранспортыщIэм и фIыгъэкIэ сабийхэм я егъэджэныгъэр 
нэхъ нэгъэсауэ къызэгъэпэща хъунущ, псом хуэмыдэу къуажэ 
жыжьэхэм къикIхэм я Iуэхур. Лъэныкъуэ куэдкIэ заужьыну, 
щIэныгъэ зрагъэгъуэтыным нэмыщI, дерс нэужьым лажьэ 
кружокхэмрэ секцэхэмрэ кIуэну Iэмал яIэнущ абыхэм», - ирит-
хащ КIуэкIуэ Казбек и телеграм-каналым. 

Школ лэжьакIуэхэм автобусыщIэ зэраIэрыхьамкIэ ехъуэ-
хъуащ республикэм и Iэтащхьэр икIи Къэбэрдей-Балъкъэрым 
щыщ сабийхэм ехъулIэныгъэ яIэу ядэлэжьэным къыхури-
джащ.

КъБР-м и Iэтащхьэ КIуэкIуэ Казбек зригъэлъэгъуащ Рес-
публикэ клиникэ сымаджэщым медицинэ дэIэпыкъуэгъу 
псынщIэмкIэ и къудамэщIэ яухуэр.

УХУЭНЫГЪЭХЭР и кIэм ноблагъэ. Инженер-техникэ къызэ-
гъэпэщыжыныгъэр ирагъэкIуэкI, щIыпIэ щхьэхуэхэр зыхуей 
хуагъэзэж. Абы иужькIэ медицинэ Iэмэпсымэхэр ягъэувын 
щIадзэнущ. 

КъудамэщIэм зэпыгъэщхьэхукIа щIыпIэхэр иIэнущ: «удзы-
фэр» хухэхауэ щытынущ езыр-езыру IуэхущIапIэм къекIуэ-
лIахэм, «гъуэжьыр» - «ДэIэпыкъуэгъу псынщIэмкIэ» къаша-
хэм, «плъыжьыр» - сымаджэ хьэлъэхэмрэ пIэщIэгъуэкIэ 
 медицинэ Iуэхутхьэбзэ хуэныкъуэхэмрэ.

Абы хэтынущ сымаджэм и щытыкIэр къыщапщытэ, КТ, УЗИ, 
рентген аппаратхэр зыщIэт, уIэгъэхэр щапхэ, операцэ щащI, 
травматологие, эндоскопие пэшхэр. Апхуэдэу реанимацэм 
 епхауэ терапие пэшхэр иIэнущ. УхуэныгъэщIэр IуэхущIапIэм  и 
къудамитIым щхьэ зытелъ зэпрыкIыпIэкIэ пыщIауэ зэрыщы-
тынум Iэмал къаритынущ дакъикъэ бжыгъэм сымаджэр 
здынэшэсыпхъэм нагъэсынымкIэ.

Мы IэнатIэм Iэмал къаритынущ цIыхухэм икIэщIыпIэкIэ 
зыхуэныкъуэ дэIэпыкъуныгъэр етынымкIэ унэтIыныгъэм и 
лэжьыгъэр зэтеублауэ егъэкIуэкIынымкIэ, узыфэ зэхуэ мы-
дэхэр зиIэ сымаджэхэм псынщIэу медицинэ Iуэхутхьэбзэр 
зыхуей хуэзэу зы щIыпIэм щагъуэтынымкIэ.

Абы хэпщIыкIыу лэжьыгъэр иригъэфIэкIуэнущ. 
Къэбэрдей-Балъкъэрыр ящыщщ цIыхухэм пIэщIэгъуэкIэ 

медицинэ дэIэпыкъуныгъэр яхуэщIэнымкIэ мыпхуэдэ Iуэху 
бгъэдыхьэкIэр япэу лэжьыгъэм къыщагъэсэбэпу щIэзы-
дзэхэм. КъудамэщIэр мы илъэсыр имыкIыу къызэIуахынущ. 

АвтобусыщIэхэр хуагуэш

Къудамэр мыгувэу
къызэIуахынущ

Алджэрийрэ Нурэрэ. 1937 гъэ.

Дахагъэр къагъэщIэрэщIэж
Хэт зыфIэмыфIыр дахагъэр? Адыгэ 

щIэныгъэлI цIэ ры Iуэ ХьэкIуащэ Андрей 
ар псым иригъэщхьырт. «Дахагъэр псым 
хуэдэщ, псэхэлъхьэжщ. ЦIыхур и лъэ те-
тыху абыкIэ гъащIэр щыз ищIыну и 
 къалэнщ. Дунейм къытехьэ сабийм ира-
щIэкI дауэдапщэхэм фыхэплъэт… ЦIыху-
гъэмрэ дахагъэмрэ уакъыхуримыджэу зы 
яхэткъым. АтIэ езы Адыгэ Хабзэ дыдэр 
джакIуэ зы хуэхъу дахагъэр дауэ ди гъа-
щIэм етIуанэ е ещанэ Iуэхуу зэрыхэдгъэты-
нур, ар щы д мылъагъу щIыпIэм ди нэм зы-
щимыгъэпсэхумэ, ди псэр щымытыншмэ. 
Хьэкъыу си фIэщ мэхъу «адыгэ» пса-
лъэм «цIыху дахэу дунейм тет» жыхуиIэ 
мыхьэнэр зэрыхэлъыр», – жиIэрт ХьэкIуа-
щэм. Къызэрипсэлъам ещхь дыдэу зэ-
кIэлъыдмыгъэкIуэжами, дерс къэс къы-
хилъхьэ IуэхугъуэщIэм и щIэщыгъуэр да-
хагъэм ирипхырт, дыгъуасэрей махуэхэм я 
жьауэ нобэрейм тримыдзэмэ, ди къэкIуэ-
ну гъащIэр зэрымыпщIэгъуалэр къригъэ-
кIыу. ЩIэныгъэлIым и гупсысэхэм пэ-
джэж хуэдэщ Бэрбэч ХьэтIутIэ и цIэр 
зезыхьэ Къэбэрдей-Балъкъэр къэрал уни-
верситетым иджыблагъэ щекIуэкIа Iуэху-
гъуэ гъэщIэгъуэныр.

«Тхыдэм утеIэбэкIэрэ» («Прикасаясь 
к истории») – аращ зэреджэр ди щIына-
лъэм ит еджапIэ нэхъыщхьэм къыщыха-
лъхьа щIэныгъэ-егъэджэныгъэ пэхуэщIэ 
хьэ лэмэтым. Абы и пщэрылъщ кхъахэ хъуа, 
кIуэдыжынкIэ шынагъуэ зиIэ, зи фэр текIа, 
зи плъыфэр щIэкIа гъуазджэ къэгъэщIы-
гъэхэр зэрызэфIагъэувэжым епха щэхухэр 
еджакIуэхэм, магистрантхэм, аспирантхэм 
ябгъэдилъхьэныр. Илъэс зыбжанэ хъуауэ 
КъБКъУ-р хъарзынэу ядолажьэ блэкIа лIэ-
щIыгъуэхэм къагъэщIа хъугъуэфIыгъуэ хэр 
зэфIэгъэувэжынымкIэ щIалэгъуалэм щIэны-
гъэрэ IэщIагъэрэ езыт IуэхущIапIэхэм, цен-
трхэм, жылагъуэ зэгухьэныгъэхэм. Мызы-
гъуэгум КъБКъУ-м и гъэсэнхэр дэлэжьащ 
Щэнхабзэ икIи гъуазджэ хъугъуэфIыгъуэхэр 
зэгъэпэщыжынымкIэ «РЕ-Старт» центрым.

КъБКъУ-м дизайнымкIэ и колледжым 
щеджэ ныбжьыщIэхэр зыхэтыну пэхуэщIэр 
IыхьитIу зэхэтщ. Зыр лапхъэкIэ щIа сурэт-
хэм епхащ, адрейр пхъэм къыхэщIыкIа 
 гъуазджэ Iэпэщысэхэм пыщIащ. Мэзкуу къа-
лэм дэт Къэрал тхыдэ музейм и сурэтыщI-
зэгъэпэщыжакIуэ Владимировэ Иринэ и 
нэIэм щIэту щIалэгъуалэм гуимыхуж лэжьы-
гъэ драгъэкIуэкIащ Ткаченкэ Андрей и цIэр 
зезыхьэ СурэтыщI гъуазджэхэмкIэ музейм и 
гъэтIылъыгъэхэм ящыщ «Шууей» сурэтым.

«Псом япэрауэ, ди пащхьэ илъ сурэтыр 
дэфтэру къызыщыдгъэхъун хуейщ. Ипэ-
жыпIэкIэ, аращ зэрыщытри, сыту жыпIэмэ, 
тхы гъэ хэха хузэгъэпэщауэ сурэтым теу-
хуа нэгъуэщI дэфтэр щымыIэмэ, абы 
 къы т  хуегъэIуэтэну псори апхуэдэущ къы-
зэрытщыхъупхъэр. Сэ си пщэрылъщ, пса-
лъэм и хьэтыркIэ, сурэтым и пкъыгъуэ-
хэр зэрыщыту зэпкърыплъыхьын, дэтхэнэ-
ми тетхыхьын зэрыхуейр си гъэсэнхэм 
ягурызгъэIуэну. Апхуэдэу абыхэм гу лъа-
тэн хуейщ сурэтыр зытещIыхьа чэтэным, 
ар зэрытха лапхъэм я щытыкIэм, ар щахъу-
ма щIыпIэм, зэрахъума щIыкIэм. А псом, 
зэрыгурыIуэгъуэщи, шыIэныгъэ хуейщ, са-
къыныгъи хуэныкъуэщ. Нэхъыщхьэ дыдэу 
сурэтыр зэгъэпэщыжыным хэлъыр лапхъэр 
зэрыгъэубыдыжынырщ, ар чэтэным къы-
кIэрымыщэщыжу егъэщIылIэжынырщ. Абы 
теухуауэ екIуэкI апхуэдэ Iуэхур нэхъ кIыхьу 

пшэщIыху нэхъыфIщ», – жиIащ Владимиро-
вэ Иринэ.

Сурэтым хэлъ тхыпхъэхэмрэ лапхъэхэм-
кIэ къызэрагъэпэща дерс щхьэхуэхэм къы-
щинэмыщIауэ, абы хэлъ пхъэ пкъыгъуэхэр 
зэгъэпэщыжынми мыхьэнэшхуэ иIэщ. 
Апхуэ дэу Бытырбыху къалэм дэт, Сурэт зэ-
гъэпэщыжынымрэ дизайнымкIэ академи-
ем и доцент Журбенкэ Юрэ иригъэкIуэкIащ 
сурэтыпкъым хэлъ пхъэм и зэгъэпэщыжы-
кIэм ехьэлIа дерс. «Сурэтыр и пхъэпкъыр 
зэфIэгъэувэжыныр къызэрымыкIуэу лэжьы-
гъэ хьэлъэщ. ЗыхэпщIыкIын хуейр сурэтым и 
тхыдэм и закъуэкъым, атIэ зи ужь уит пхъэр 
къызыхэхам къыщегъэжьауэ зэрызэпкъра-
лъхьам щыщIэкIыжу екIуэкIа лэжьыгъэм-
кIи щIэныгъэ ббгъэдэлъыпхъэщ. Илъэсищэ 
бжыгъэхэр и ныбжьмэ, пхъэр мэщ. Ар къэ-
гъэнауэ, цIэ хещIэ, хэкIуэдыкIа пкъыгъуэ 
щхьэхуэхэр хешхыкI. ЗэрыхэIэбэр мащIэу, 
ауэ хилъхьэ зэзыгъэпэщ лэжьыгъэр гуащIэу 
пхъэпкъыр зэфIэзыгъэувэжым сурэтым 
и гъащIэр кIыхь зэрищIым шэч хэлъ-
къым. «Сурэтыр зэрыщыта дыдэм хуэдэу» 
щIыжытIэри а дызэрыхэIэбэр зэрымащIэ-
ращ. Дапхуэдэу зэрызэдгъэпэщыжыр? 
Пхъэ щам ущеплъкIэ, гу лъумытэнкIэ Iэ-
мал иIэкъым псыбыб фIэкIа умыщIэну гъуа-
нэпщIанэ цIыкIухэр зэраIэм. Ахэр пхъэцIэм 
къришхыкIауэ аращи, зимыубгъун па-
пщIэ, пхъэпкъыр къызыхаха жыг лIэужьы-
гъуэ дыдэм и пхъафэр бохьэж, шхэпскIэ 
зэIыбохри, абы ибоцIэлъ – абы, япэрауэ, 
цIэр еукI, етIуанэрауэ, пхъэм хущхъуэгъуэ 
 хуохъу, фIэкIуэда Iыхьэхэр зэригъэпэщыжу. 
Абы иужькIэ пхъэм фэ зимыIэ лапхъэ щы-
бохуэ. Сурэтыр къызэрыщIыхьа пхъэпкъым 
и щытыкIэ нэсыр зэфIэбгъэувэжащ, а псор 
нэсу къохъулIамэ», – жиIащ Журбенкэ Юрэ.

ЩIалэгъуалэм гунэс ящыхъуащ егъэ-
джакIуэхэм я щIэныгъэр къызэрыбгъэ-
далъхьэ щIыкIэм. «IэщIагъэрылажьэм, 
Iуэхум фIыуэ хэзыщIыкIым удэлэжьэныр 
псэгъэ тынш къудейкъым, атIэ уи къэухьым 
зезыгъэубгъу фIыгъуэшхуэщ. Дэ къыд-
дэлэжьа ди егъэджакIуэхэм я гъащIэр 
зэрыщыту  гъуазджэ къэгъэщIыгъэхэр зэ-
гъэпэщыжыным иратащ, абы и щэхухэр 
 къахутащ. Лъэбакъуэ къэс блэжьыпхъэ-
хэмрэ а лъэба къуэ чыгъуэхэм щхьэхуэу 
щIап хъэхэмрэ зэхэхауэ къыщыбгурагъа Iуэм 
деж, пхузэмыгъэпэщыжын щымыIэу къып-
щохъу. Пэжщ, гукъыдэжыр мащIэщ мы 
лэжьыгъэмкIэ. ШыIэныгъэ пхэлъын  хуейщ. 
Илъэсищэхэр зи ныбжь гъуазджэ къэ-
гъэщIыгъэм игъуэта сэкъатхэр къэпхутэныр, 
ахэр и пIэ ибгъэувэжыныр лэжьыгъэ абра-                                        
гъуэщ. Абы щIэныгъэм къыдэкIуэу, са-
къыныгъи хэлъын хуейщ. Зы сурэткIэ дзыхь 
къып хуащIа нэужь, гурэ псэкIэ къыхэп-
ха лэжьыгъэм зы лъагъуэ утрешэри, уи гу-
ращэхэр къохъулIауэ къэплъытэ хъунущ. 
«Шууей» зи фIэщыгъэ сурэтыр щызэд-
гъэпэщыжым апхуэдэ дзыхьым мыхьэнэуэ 
иIэр гуащIэу зыхэтщIащ», – жаIэ Владими-
ровэ Иринэрэ Журбенкэ Юрэрэ я гъэсэнхэм.

Тхьэмахуэ лэжьыгъэт къитIасэр пэхуэщIэ-
ми, ар хъарзынэу кърахьэлIащ  КъБКъУ-м 
и еджакIуэхэм. Иджы абыхэм зыIэрагъэ-
хьа есэныгъэхэмрэ зрагъэгъуэта щIэны-
гъэмрэ дяпэкIэ я лэжьыгъэм щагъэнэIуэн 
хуейуэ  къапэщылъщ. Дахагъэр къэзы-
гъэщIэрэщIэж, псэщIэ яIузылъхьэж IэщIа-
гъэм и лъэныкъуэ хъуахэм дащогуфIыкI, я 
гуращэхэр къай хъулIэнуи ди гуапэщ.

ШУРДЫМ Динэ.

Адыгэ щIыналъэр къулейщ зи 
гуащIэмрэ гъащIэмрэ лъэпкъ 
зыу  жьыныгъэм хуэ зыгъэпс цIы ху 
зэчиифIэхэмкIэ . Апхуэдэ гуа щIа-
фIэ икIи акъы лыфIэ куэд къы-
дэкIащ Бахъ сэн  районым хыхьэ 
Зеикъуэ къуа жэш хуэм. Абыхэм 
ящыщщ КъБР-м егъэджэныгъэм-
кIэ щIыхь зиIэ и лэ жьакIуэ, ЩIэны-
гъэхэмкIэ Дунейпсо Адыгэ Ака-
демием хэт, жы лагъуэ лэжьакIуэ 
цIэрыIуэ Къардэн Хьэбил. Мы 
ма хуэ хэм илъэс 85-рэ ирокъу 
 Къардэным и ныбжьыр. Абы теу-
хуа тхыгъэ  ку п щIафIэщ фи па-
щхьэ итлъ хьэр. Ар къытхуитхащ 
«Адыгэ псалъэ» га зетым и ныб-
жьэгъуфI икIи и щIэджыкIакIуэ, 
 УФ-м мэкъу мэш хо зяйствэмкIэ 
щIыхь зиIэ, КъБР-м  щIэныгъэм-
кIэ щIыхь зиIэ я лэжьакIуэ, про-
фессор Блий Станислав. 

«АДЫГЭ хабзэрэ лъэпкъ нэмысрэ 
щызекIуэ унагъуэ дахэщ Къар дэн 
Хьэбил къыщалъхуар. Нэхъы жьы-
фI хэр зи гъуэгугъэлъагъуэ щIалэр 
къэхъуащ гурыхуэу, гъащIэр, ду-
нейр и щIэщыгъуэу. И сабиигъуэр  
зауэ нэужь лъэхъэнэ ткIийм хиубы-
дами, Хьэбил еджэным хэзагъэу, 
зыщIэс школым щекIуэкI жыла-
гъуэ Iуэхухэм дахьэх комсомо-
лец жыджэру щытащ. Курыт шко-
лыр ехъулIэныгъэкIэ къэзыуха щIа-
лэщIэр япэщIыкIэ щылэжьащ Тыр-
ныауз къалэм дэт «Молибден» 
IуэхущIапIэм. 1959 гъэм дзэм ира-
джэри, Хэкум къулыкъу хуищIащ. 

Еджэным зи нэ къыхуикI щIа-
лэр дзэ къулыкъум къыпэрыкIыжа 
нэужь, КъБКъУ-м и инженер-техни-
кэ факуль тетым щIэтIысхьащ. Зэри-
хабзэу, а ри ехъулIэныгъэкIэ къиу-
хащ Къардэным. Къыхиха IэщIа-
гъэмкIэ щIэныгъэ нэхъыщхьэрэ 
зэфIэкIыфIрэ зыбгъэдэлъ IэщIа-
гъэлI щIалэр инженер-конструкто-
ру ирагъэблэгъауэ щытащ Налшык 
дэт машинэухуэ заводым. Лэжьы-
гъэм щIэхыу хэгъуэзат икIи хуа-
бжьу дихьэх хъуат Хьэбил. А лъэ-
хъэнэм конструктор нэхъыщхьэу а 
IуэхущIапIэм щылэжьа ФIэщмыхъу 
Борис жиIэжу зэрыщытамкIэ, Со-
вет Союз къэралышхуэм щыяпэу 
ди республикэм щрагъэкIуэкIырт 
щIыдагъэ промышленностым и 
зыужьыныгъэм епха къэхутэныгъэ 
хьэлэмэтхэр. Конструктор IэщIа-
гъэлI щIалэ хэм, Къардэн Хьэбили 
яхэту, я зэ  фIэ кIышхуэ ирахьэлIауэ 
щытащ къэралпсо мыхьэнэ зиIэ а 
къалэ ныр къызыхуэтыншэу зэфIэ-
ха  хъуным. 

ЩIэныгъэ-къэхутэныгъэхэм хуэ-
наб дзэгубдзаплъэу, абыхэм хуа-
бжьу дахьэхыу гу зылъата Хьэбил 
куэд дэмыкIыу КъБКъУ-м и ин-
женер-техникэ къудамэм лэжьы-
гъэм щыпищащ, япэщIыкIэ элек-
тротехникэмкIэ кафедрэм и ассис-
тенту, иужькIэ егъэджакIуэу. Куэд 
дэмыкIыуи Къардэным игъэхьэзы-
ращ икIи ехъулIэныгъэкIэ пхигъэ-
кIащ и кандидат диссертацэр. 
Егъэ джакIуэ Iэзэу, лэжьыгъэм и 
къы зэгъэпэщакIуэ IэкIуэлъакIуэу 
зы къэзыгъэлъэгъуа щIэныгъэлIыр 
19 73 гъэм ягъэуващ КъБКъУ-м  и 
проректору. Жэуаплыныгъэ зы-
пылъ а къулыкъу лъагэм щIыгъуу  
Къардэныр икIи «Машинэхэр зэ-
рызэпкърылъ Iы хьэхэр» кафедрэ-
ми и доцентт. 

Дзыхь къыхуащI IэнатIэр езы-
гъэ  фIакIуэу, зи къалэнхэр ныкъу-
са ныгъэн шэу зэфIэзыхыу зи хьэл 
Къар дэным и фIыгъэ куэд хэлъщ 
а лъэ  хъэнэм университетым игъуэ-
та зыужьыныгъэфIым. КъБКъУ-м и 
проректорхэм ящыщу нэхъ щIалэ  
дыдэм жэрдэмхэр къыхилъхьа-
уэ щытащ студентхэмрэ еджапIэ 
 нэ хъыщ хьэм и IэщIагъэлIхэмрэ 
папщIэ псэупIэщIэхэр ухуэн, 
 университетым и къудамэщIэхэр 
къызэIухын зэрыхуейм ехьэлIауэ. 
Абыхэм  ящыщт университетым 
Iуащ хьэмахуэ  лъапэ щиIэ хэщIа-
пIэм шхапIэщIэрэ зыгъэпсэхупIэ 
 IэнатIэрэ къыщызэIухыным епха-
хэри. 

«Кавказ.РФ»-м и уна-
фэщI Юмшанов Андрейрэ 
«Строй Газ Инвест» компа-
нием и тхьэмадэ Абдулла-
ев Мустэфарэ Ставропо-
ль щIыналъэм щыIэу зэгу-
рыIуэныгъэ зращIылIащ 
Iуащхьэмахуэ джабэм кIэ-
рыта «Приют 11» альпи-
нист хьэщIэщыр къызэ-
гъэпэщыжыным ехьэлIа-
уэ.

ФИГУ къэдгъэкIыжынщи, 
«Приют 11» хьэщIэщыр 1939 
гъэм яухуауэ щытащ, аль-
пинистхэм я къэувыIэпIэу 
абдежым щаIа пхъэ унэжь 
цIыкIум и пIэкIэ, метр 4050-
рэ хуэдизкIэ Iуащхьэмахуэ 
и джабэ нэкIум удэ кIуеймэ. 
1998 гъэм мафIэсым ар 
ихьащ и лъабжьэм фIэкIа 
къэ мынэу. Иджы мурад 
щы Iэщ хьэщIэщыр щIэуэ 
яухуэжыну, япэм иIа те-
плъэр иратыжу, и пэш 
кIуэцIхэр иджырей мардэм 
тету къращIыкIыну. 

Юмшанов Андрей жур-
налистхэм зэрыжриIамкIэ,  
«Приют 11»-м пэш 19 хэты-
нущ, гъуэлъыпIи 2-6 щIэт-
хэу икIи псори зэхэту абы 
туристи 100-м нэблагъэ зэ-
уэ щIэхуэнущ. Апхуэдэуи 
хьэщIэщым иIэнущ абы 
кIэлъыплъ, ар зезыхьэхэр 
зы щIэсын пэшхэр, душе-
войхэр, техникэхэр, Iэмэп-
сымэхэр, н.къ. зыщIэтын, 

Къэбэрдей-Балъкъэрым хыхьэ  Шэ джэм  щIы налъэм 
щыIэ,  бэ д рэжа ны р къыщагъэхъу «Шэ джэм  Агро» ху а  -
бэ щым ди ре с публикэм щыяпэу «Уд зы фэ  продукцэ»  
 се р  ти фикатыр къы хуагъэ фэ щащ, къи тащ иджыб лагъэ 
«Рос  качес т во»-м и пресс-IуэхущIапIэм. Ар къезытар 
«Роскачество-Органик» IуэхущIапIэращ: продукцэхэм 
яIэ фIагъыр зыхуэдэр къэ зыпщытэу къэралым нобэкIэ 
щылажьэр а зыращ. 

СЕРТИФИКАТЫР щыхьэт тохъуэ IуэхущIапIэхэм я продук-
цэхэм яIэн хуей фIагъым ехьэлIауэ къэралым щыщыIэ мар-
дэхэм зэрыхуэкIуэм икIи IыхьитIу гуэшауэ щыта къэпщытэны-
гъэхэм зэрыпхыкIам. Абы иужькIэ, «Шэджэм Агро»-р хуитщ 
«Зеленый эталон» къэрал дамыгъэр и продукцэхэм тригъэу-
вэну. Ар зытетхэм къагъэлъагъуэ абыхэм къыщIагъэкIахэм 
химие пкъыгъуэхэр, IэрыщI, синтетикэ щIыгъэпшэрхэр, хущ-
хъуэхэр, н.къ. зэрыхэмылъыр.

«Роскачество»-м и деж щылажьэ техникэ комитетым 
лъэпкъ мардэу 7 зэхигъэуващ «Удзыфэ продукцэ» сертифи-
катхэр зра тынухэм ехьэлIауэ, нобэкIи, ар зиIэхэр къэралым 
зэ рыщыхъур IуэхущIапIэ 65-рэщ. 

«Шэджэм Агро» хуабэщым сертификатыр езытар «Рос-
качество»-м и унафэ щIым и къуэдзэ Саратцевэ Еленэщ, 
Ми н воды щекIуэкIа Кавказ инвестицэ зэхуэсышхуэм щыIэу. 

ТАМ Заур. 

Къардэным къыхилъхьа Iуэху-
гъуэ хэр я тегъэщIапIэу, зэман кIэ-
щIым къриубыдэу яухуауэ, зыхуей -
зыхуэфI псомкIи къызэрагъэпэщы-
жауэ щытащ физико-математи-
кэ къудамэм и унэшхуэр. Куэдрэ 
къэхъурт, лэжьыгъэр иуха нэужь, 
ар КъБКъУ-м и ректору абы щы-
гъуэ щыта Лъостэн Владимир и 
деж къакIуэурэ студентхэр пщэд-
джыжьыкIуэ защIэу зэрырагъэ-
джэ ным, социальнэ мыхьэнэ зи-
Iэ нэгъуэщI Iуэхухэм пщыхьэщхьэр 
хэкIуэтэху щытепсэлъыхь. ЖыпIэну-
рамэ, проректору зэрылэжьа илъэс 
21-м къриубыдэу Къардэн Хьэбил и 
нэIэм щIэт унэтIыныгъэмкIэ лэжьы-
гъэ купщIафIэ зэфIигъэкIащ. А 
 лъ э хъэ нэм къриубыдэу универси-
тетым и IэщIагъэлIрэ егъэджакIуэу 
 866-м  фэтэрыщIэхэр иратауэ щы-
тащ. А зэманым яухуауэ щытащ 
еджапIэ унэ щIэхэри. Апхуэдэхэт 
физико-математикэ факультетым 
къедзар, ректо ратым, экономи-
кэ факультетым я унэхэр. Студент-
хэмрэ КъБКъУ-м и лэжьакIуэхэмрэ 
папщIэ къызэIуахат шхапIэщIэу тIу, 
псэупIэ унэшхуэуи тIу. 

Хьэбил игу къызэригъэкIыжым-
кIэ, КъБКъУ-м Iуащхьэмахуэ лъа-
пэ щиIэ хэщIапIэм нэхъри зегъэуб-
гъуным лъэпощхьэпо куэд пыщIа-
уэ къыщIэкIат. Псом япэрауэ, 
ухуэныгъэщIэхэр щебгъэкIуэкIын 
щIы Iы хьэ къыхупачын  хуейт уни-
версите тым. А щхьэусыгъуэм-
кIэ Къардэным мы зэ-мытIэу щы-
Iат ди къэ ралым и щыхьэрым щы-
Iэ  къулыкъущIапIэ зыб жанэм, 
 СССР-м и Къэралплан IэнатIэри 
хэту. Акъылрэ ерыщагърэ зыхэлъ 
ап хуэдэ зекIуэм иужькIэ универ-
ситетым а щIыпIэм къыщыхупа-
чауэ щытащ гектаритхурэ ныкъуэ-
рэ хуэдиз хъу щIы Iыхьэ. Абдежым 
щау хуэну траухуат студентхэм па-
пщIэ къатитхуу зэтет псэупIэ, хьэр-
шыр джыным епха лэжьыгъэхэр 
щра гъэкIуэкIыну лабораторэ ин, 
шхапIэ, нэгъуэщI IуэхущIапIэхэри. 
Универ си тетым и хэщIапIэм и гъу-
нэгъуу абы щыгъуэ щаухуэрт жьы 
къызыпиубыдхэм папщIэ респуб-
ликэ сымаджэщ. КъБКъУ-м и 
нэIэм щIэту ирагъэкIуэкI ухуэны-
гъэхэм къепха инженер коммуника-
цэхэр а сымаджэщым и пщIантIэм-
кIэ кIуэцIрыкIырти, Хьэбил зэры-
жиIэжымкIэ, университетым и рек-
торым быдэу унафэ ищIауэ щытащ 
сымаджэхэм папщIэ жьы къабзэ 
къэзыт илъэсищэ псейхэм ящы-
щу зыри ирамыупщIыкIыу комму-
никацэхэр зэбграшыну. УхуакIуэ 
управленэ №9-мрэ студентхэм я 
 ухуакIуэ гупымрэ ректорым ищIа 

а унафэ дахэм тету зэфIагъэкIауэ 
щытащ лэжьыгъэхэр.

Апхуэдэ ухуэныгъэ лэжьыгъэш хуэ-
хэм къадэкIуэу Къардэным и нэIэм 
щIэтт университетым и мылъку 
 лъабжьэр нэхъри егъэфIэкIуэным, 
гъэбыдэным епха Iуэхухэри. Абы-
хэм гулъытэшхуэ яхуищIырт лэжьы-
гъэм и къызэгъэпэщакIуэ гумыза-
гъэм. А лъэхъэнэм, къапщтэмэ, уни-
верситетым зыхуей-зыхуэфIхэмкIэ 
къызэри гъэ пэщауэ щытащ биоло-
гие, химие, физикэ, медицинэ ла-
бораторэщIэхэр, къэзыбж цент рым 
папщIэ къащэхуауэ щыта Iэмэп-
сымэ къызэрымыкIуэхэр, лъэщхэр, 
къэзыбж машинэ цIыкIухэри абы 
хэту. А псоми я фIыгъэкIэ 1978 - 1979 
гъэхэм КъБКъУ-р хъуащ  мылъку-
техникэ лъабжьэфI зиIэ еджапIэ нэ-
хъыфIхэм ящыщ зы, а унэтIыныгъэм-
кIэ къэралым щекIуэкI зэхьэзэхуэм 
етIуанэ, ещанэ увыпIэхэр къыщихьу. 

«Сыт хуэдэ ехъулIэныгъэми лъаб-
жьэ быдэ хуэхъур зэщIэкъуауэ, уи-
гури уи щхьэри зыхуэбгъэувыжа  
къа лэным теухуауэ лэжьыгъэр уб-
лэ нырщ, ар къызыхуэтыншэу, да-
гъуэн шэу зэфIэкIыным къару псори 
ехьэ лIэнырщ, - жеIэ Къардэн Хьэ-
бил. – Нэхъ цIыху зэчиифIэ дыдэ-
ми бгъэдэлъ зэфIэкIыр налмэс мывэ 
лъапIэ къудейуэ аращ. Ар налкъут-
налмэс щыхъунур ерыщагъ зыхэлъ 
гуащIэшхуэ епхьэлIэмэщ». Апхуэ-
дэ щIыкIэм тетущ Хьэбил зи ужь 
ихьэ дэтхэнэ Iуэхури зэрызэфIи-
гъэкIыр. Абы гулъытэ зы хуищIхэм 
я нэхъыщхьэт зыдэлэжьа цIыхухэр, 
иригъэджа студентхэр. «Гъа щIэм, 
жылагъуэм зыужьыныгъэ ягъуэ ты-
нукъым, япэ итахэм зыIэрагъэхьауэ 
щыта ехъулIэныгъэхэм къытщIэхъуэ 
щIэблэм хамыгъахъуэмэ, еджакIуэр 
егъэджакIуэм япэ имыщыжмэ», 
- жиIэрейщ нэхъыжьыфIым. Езы 
Къардэнри дапщэщи хущIэкъуащ  
бгъэдэлъ щIэныгъэмрэ Iэзагъымрэ 
зэ рыхигъэхъуэным. Абы мызэ-
мы  тIэу къиухащ и IэщIагъэмкIэ 
МКъУ-м къыщызэрагъэпэщ курс 
зэмылIэужьыгъуэхэр, и щIэныгъэми 
хигъэхъуащ, КъБКъУ-м и экономикэ 
факультетым щеджэу. 

А псоми къадэкIуэу щIэныгъэ-
лIым и къалэмыпэм къыпыкIащ 
студентхэм папщIэ пособиехэр, и 
къэхутэныгъэ хэр лъабжьэ зыхуищIа 
тхыгъэ куп щIафIэхэр куэдрэ къыте-
хуащ ди рес публикэм, къэралым 
къыщыдэкI журнал зэмылIэужьы-
гъуэхэм. Абыхэм я купщIэр, мы-
хьэнэр ноби кIуэдыркъым. 

1996 гъэм къыщыщIэдзауэ илъэс 
25-м щIигъукIэ Къардэн Хьэбил 
щы тащ Налшык дэт Сату-техноло-
гие лицейм (иджы колледжым) и 

унафэщIу. Къулыкъум щыпэрыу-
ва япэ махуэм къыщыщIэдза-
уэ унафэщI Iэзэр, лэжьыгъэм и 
 къы зэгъэпэщакIуэ къы зэрымыкIуэр 
 ху щIэкъуащ IуэхущIапIэм щы зэ-
фIах лэжьыгъэ псори нэхъ ри зэ-
рыригъэфIэкIуэным, мылъку -тех-
никэ  лъабжьэр гъэбыдэным. Гу-
лъы тэшхуэ хуищIырт еджапIэм  и Iэ-
щIагъэлIхэм ябгъэдэлъ Iэ за  гъым 
 ха гъэхъуэным, ар къэ зыу х щIалэгъуа-
лэм гъа щIэм увы  пIэ тэмэм щагъуэ-
ты ным. Егъэ  джакIуэр, Хьэбил къы-
зэрилъытэмкIэ, и гъэсэнхэм я къэ -
кIуэнур къызэрыщ гъуджэщ, гъа-
щIэм, псэуныгъэм я щапхъэу 
дапщэщи щытыпхъэ цIыхущ. Егъэ-
джакIуэ нэсу, щIалэгъуалэм я унэ-
тIакIуэ, гъэсакIуэ Iэзэу щыту, езы 
нэхъыжьыфIыр сыт щыгъуи ап-
хуэдэ щапхъэфIщ. Ипэ жыпIэкIэ 
Хьэбил гъуэгугъэлъагъуэ зыхуэ-
хъуар ди лъахэм къихъуа зы 
щIэблэкъым икIи щIэблитIкъым. 
Куэд мэхъу а нэхъыжьыфIым и цIэр 
фIыкIэ зигу къина егъэджакIуэхэр, 
еджакIуэхэр, абыхэм я адэ-анэ хэр. 

Лэжьыгъэ купщIафIэ зи щIы багъ 
къыдэлъ Къардэн Хьэбил 2021 
гъэм IэнатIэм къыпэрыкIри тIысы-
жащ. ЦIыхубэ хозяйствэм папщIэ 
Iэ щIагъэлIхэр гъэхьэзырын Iэна-
тIэм хилъ хьа гуащIэмрэ бгъэдэлъ 
зэфIэкI лъа гэмрэ къэрал гулъы-
тэшхуэрэ жы лагъуэм и пщIэ ин-
рэ къыпэкIуащ . Абы мызэ-мы тIэ у 
къыхуагъэфэщащ РСФСР-м,  КъБР-м 
Егъэджэныгъэмрэ щIэныгъэмкIэ 
я министерст вэхэм,  КъБАССР-м 
и Совет Нэхъыщ хьэм и Президи-
умым, КъБР-м и Пра вительствэм 
я щIыхь тхылъхэр, КъБР-м и Iэта-
щхьэм къыбгъэдэкI ФIыщIэ тхы-
лъыр, дамыгъэ лъапIэ хэр, къы-
фIа щащ щIыхьыцIэ лъагэ хэр. 
ЦIыхубэм я дзыхь кърагъэзу, Къар-
дэн Хьэбил зыбжанэрэ хахащ Нал-
шык къалэ советым и де пу тату. А 
дамыгъэ лъапIэхэр, жы лагъуэ щIы-
хьымрэ пщIэмрэ хуэфащэ дыдэщ 
нэхъыжьыфIым. Ахэр абы къилэ-
жьащ пэжу, жэуаплыныгъэ зыхи-
щIэу и къалэнхэр дапщэщи къы-
зыхуэтыншэу зэризэфIихамкIэ. 

Хэкупсэ нэсу зи дунейр езыхьэкI 
Хьэбил ди лъэпкъ тхыдэм, щэн-
хабзэмрэ IуэрыIуатэмрэ фIыуэ 
хэзыщIыкI хэкулIщ. А унэтIыны-
гъэмкIи щIэныгъэ хьэлэмэт зэрыб-
гъэдэлъым папщIэ, абы малъхъэ-
дисым хуэдэу зэрешалIэ лъэпкъ 
Iуэхур зыфIэхьэлэмэт, абы дихьэх 
цIыхухэр. АбыкIэ Къардэныр ира-
гъэщхь зи лъахэр фIыуэ зылъа гъуу, 
абы и къекIуэкIыкIам щыгъуа зэу 
щыта и адэ-анэм (я ахърэтыр нэху 
ухъу). 

А нэхъыжьыфIхэм я щапхъэм 
тетщ Хьэбил дапщэщи къыкъуэт и 
унагъуэ дахэр. Абы и щхьэгъусэ Ра-
исэ дзэ дохутырщ, илъэс 45-кIэ Iэ-
натIэм пэрытащ. Зэщхьэгъусэхэм 
хъыджэбзищ къащIэхъуащ, лъэпкъ 
хабзэм тету ягъэсащ, щIэныгъэрэ 
IэщIагъэрэ ирагъэгъуэтащ, гъа-
щIэм лъэ быдэкIэ хагъэуващ. Бы-
ным я нэхъыжь Мадинэ КъБКъУ-м 
щрегъаджэ, ар медицинэ щIэны-
гъэхэмкIэ кандидатщ, курыт Ма-
ринэ и анэм и лъэужьым ирокIуэ, 
ар дзэ дохутырщ. НэхъыщIэ Ка-
ринэ юрист IэщIагъэм хуеджащ. 
Нэхъыжьхэр ирогушхуэ, ирогу-
фIэ я бынхэм, абыхэм къащIэхъуэ 
щIэблэм гъащIэм щызыIэрагъэхьэ 
я ехъулIэ ны гъэфIхэм, текIуэныгъэ-
хэм. Нэхъы щIэхэми Дыкъэзы-
гъэщIам фIы щIэ ин хуащI, апхуэдэ 
адэ-анэфI кIэ, адэшхуэ-анэшхуэкIэ 
Ар къаз э ры хуэупсам папщIэ. 

Апхуэдэ гъащIэ купщIафIэ, да-
хэ езыхьэкI Къардэн Хьэбил Iэюб 
и къуэм дохъуэхъу и щхьэгъусэмрэ 
езымрэ зэкIэрымыхуу, я бын-
хэм,  пхъурылъху IэфIхэм я насып 
хэплъэу, и пщIэ лъагэм, цIыху-
гъэ инымрэ нэмысышхуэмрэ 
 къакIэрымыхуу  гъащIэшхуэ къи-
гъэщIэну, узыншагъэ быдэ иIэну. 

УэркIэ лъэпкъыр мэгушхуэ, Хьэ-
бил!»

Зыгъэхьэзырар
ЖЫЛАСЭ Маритэщ. 

УэркIэ лъэпкъыр мэгушхуэ, Хьэбил! ДифI  догъэлъапIэ

щагъэтIылъ хъуну щIы пIэ-
хэр. 

Къатитхуу зэтетыну унэм и 
лъабжьэм щIэсынущ  УФ-м 
и МЧС-м и къегъэлакIуэ 
гупыр, Iуащхьэмахуэ и джа-
бэ нэкIухэм шынагъуэ гуэр-
хэр къыщыхъу хъумэ, нэхъ 
псынщIэу нэсыфын хуэдэу. 
Балыхь хэхуэ хабзэ альпи-
нистхэм я дежкIэ ар мыхьэ-
нэшхуэ зиIэ хэкIыпIэщ.

«Пшэ гуэрэнхэм къа-
хэплъ «Приют 11» хьэщIэ-
щыр  илъэси 100-м щIигъу-
кIэ щытащ, Хэку зауэш-
хуэри, зэрыжаIэу, и нэгум 
щIэкIащ, ауэ ди жагъуэ 
зэ рыхъущи, лIэщIыгъуэ  
блэ  кIам ар тфIэкIуэдащ. 
Иджы, ди институтыр, Кав-
каз.РФ-р, яужь ихьащ ар 
къэгъэщIэрэщIажауэ ла-
жьэу ирагъэжьэжа зэры-
хъуным. Абы пэрыхьэну 
ухуа кIуэхэм зэгурыIуэны-
гъэр ет щIылIащ икIи догу-
гъэ хьэщIэщым и бжэхэр 
2027 гъэм къызэIуихыжы-
ну», - жиIащ Юмшановым. 

ХэзыщIыкIхэм къызэра-
лъытэмкIэ, Iуащхьэмахуэ  
метр 4100-кIэ ищхьэкIэ ухуэ-
ныгъэ лэжьыгъэхэр щеб-
гъэкIуэкIыну гугъу дыдэщ, 

зэрыщIыIэм къыхэкIыу. Лэ-
жьа кIуэхэр нэхъыбэу аб-
ы щыкIэрытынур мэкъуауэ-
гъуэ-бадзэуэгъуэ мазэхэрщ, 
шыщхьэуIум и махуэ гуэр-
хэри хиубыдэу. А зэманхэ-
ращ джабэ нэкIум укIэ рыту 
ущылэжьэфынур. ХьэщIэ-
щым пкъралхьэну пкъы-
гъуэхэр ратрак хьэлъэзешэ-
хэмкIэ драшеинущ, бетоныр 
абдежым щызэхащIэнущ. 
Япэ илъэсым лъабжьэр 

ягъэ быдэн, фундаментыр 
ягъэтIысын, блынджэбэхэр 
яIэтын мурадхэр щыIэщ, 
къы кIэлъыкIуэ илъэсым 
пэш  кIуэцIхэр тыншу къра-
щIыкIыфын хуэдэу. 

Апхуэдиз лъагагъ зиIэ 
джабэ нэкIум кислородыр 
зэ рыщымащIэм къыхэкIыу, 
лэжьакIуэхэр зэкIэлъыпыту 
сыхьэтIиплI нэхъыбэ лажьэу 
хуадэнукъым. Абы хэм я 
узыншагъэм щIэ мычэу кIэ-

лъыплъын, къэзып щы тэн 
до хутырхэр пэгъунэгъуу 
щы Iэнущ. 

«ЩIэныгъэлIхэм къэху-
тэ ныгъэхэр щрагъэкIуэ-
кIын пэшхэри яхухэтхы-
нущ. Дэ дыхущIокъу щIэ-
ныгъэр Iуащ хьэмахуэ 
«къет шэлIэжыну». Псом 
япэрауэ хуэныкъуэщ 
мылылъэ къурш уардэ хэм 
якIэлъыплъын еджагъэлI-
хэм. Апхуэдэуи абдежым 

щагъэувынущ ду нейм и 
щытыкIэнур къэ  зыхутэ 
иджырей метеостанци. 
Мыр пэхуэщIэ гугъу дыдэщ 
икIи телъыджэщ, ипэкIэ 
мыбы хуэдэ зыми иухуа-
къым», - къыхигъэщащ 
Кавказ.РФ-м и унафэщIым.

Европэм и уэсылъэ 
 къурш нэхъ лъагэ дыдэм и 
щыгум щхьэщыхьэн мурад-
кIэ илъэс къэс ди щIы-
налъэм цIыху мин 20-м 
нэблагъэ къокIуэ. Iуащхьэ-
махуэ дэкIын щыщIэдзэн 
хуейр жэщыкурщ, метр ми-
ни 4-м деж щежьауэ дунейр 
къызэIымыхьэ щIыкIэ  метр 
5642-м унэсын папщIэ, 
жаIэ экспертхэм. Аращ 
 Iуащхьэмахуэ и джабэ нэ-
кIум хьэщIэщхэм ущIы-
хуейр. Иджыпсту а щIыпIэм 
зыбжанэ щолажьэ, зы жэщ 
 гъуэлъыпщIэм я уасэхэмкIэ 
зэщхьэщыкIыу. 

2024 гъэм и жэпэугъуэм 
УФ-м и Главгосэксперти-
зэм и IэщIагъэлIхэм «При-
ют 11»-м и пэхуэщIэр къы-
даIыгъащ. Ар, зэрыжытIа-
щи, къатитхуу зэтетынущ, 
тIур щIы щIагъым щIэ-
ту. Абы къыдэкIуэу, эко-
логие и лъэныкъуэкIэ хьэ-
щIэщым къыбгъэдэкIы-
ну шынагъуэхэм ехьэлIауэ 
2023 гъэм щыIа жылагъуэ 
едэIуэныгъэхэми, проектыр 
щыпхыкIащ.

ХЬЭЩЫКЪУЕЙ Олег. 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 

къым.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), 
Нэужьокъуэ Заирэ (2, 4-нэ нап.), 
корректорхэм я дэIэпыкъуэгъу 
 Елмэс ФатIимэ .

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

Аруан щIыналъэм и авиа-
моделистхэр хэтащ район, 
щIыналъэ, урысейпсо зэ хьэ-
зэхуэ зэхуэмыдэхэм икIи 
ехъулIэныгъэ хъарзынэхэр 
абыхэм къыщагъэлъэ-
гъуащ. Нобэ зи гугъу фхуэт-
щIыну Къамбий Идар ап-
хуэдэ зэпеуэхэм ящыщ зым 
япэ увыпIэр къыщихьащ.

ЩIАЛЭЩIЭР Нарткъалэ дэт 
курыт еджапIэ №2-м и еянэ 
классым щоджэ икIи Нало 
 Залым и цIэр зэрихьэу а къа-
лэм дэт, Техник ныбжьы щIэ-
хэм я станцым авиамоде-
лымкIэ щыIэ гупжьейм ма-
кIуэ. Кхъухьлъатэм, уафэм 
абы гу хуезыгъэщIар щIэблэм 
щIэныгъэ гуэдзэ етынымкIэ 
егъэджакIуэ Iэзэ Хьэпэ Ар-
турщ. Абы занщIэу гу лъитащ 
щIалэ жыджэрым, хэлъэт 
зиIэм икIи, япэщIыкIэ, Iэп-
щIэлъэпщIэным хуигъэсащ, 
ауэрэ Iэмэпсымэхэм ири-
лэжьэф, пхъэ пихыф, зыгуэр-
хэр абы къыхибзыкIыф  хъуащ. 

«Рубин» (Ялтэ) - «Спартак-
Налшык» (Налшык) - 3:0 
(1:0). Ялтэ. «Авангард» ста-
дион. Накъыгъэм и 31-м. 
ЦIыху 1450-рэ еплъащ. 

Судьяхэр: Газиев (Кисло-
водск), Ежак, Козленкэ (тIури 
Сочэ щыщщ).

«Рубин»: Замерец, Ива-
нов, Санакоев, Марченкэ (Ба-
лан, 63), Папазян, Исаев, Ка-
верин (Ромащук, 73), Макси-
мов (Слободчиков, 73), Дем-
ченкэ, Наниев, Пурак.

«Спартак-Налшык»: Къу-
мыкъу, Чичбэ, Къардэн, КIэ-
дыкIуей, Гъуэгузокъуэ, Блий, 
Мэшыкъуэ (Болэтокъуэ, 68), 
Хьэшыр, Шэрджэс, ЛIуп (Жа-
боев, 53), Мусаев (Мызэуш, 
81). 

Топхэр дагъэкIащ: Дем-
ченкэ, 25 (1:0). Кавериным, 
51-пенальтикIэ (2:0). Пурак, 
64 (3:0).

Дагъуэ къыхуащIащ: 
Къар дэным, Польшиковым 
(джэгум хэмытауэ), Кавери-
ным, Санакоевым, Ивано-
вым. 

Джэгум къыхахуащ: Къар-
дэныр.

КЪРЫМЫМ ежьэн и пэ 
 къихуэу «Спартак-Налшы-
кым» и унафэщIхэмрэ Къэ-
бэрдей-Балъкъэрым топ-
джэгум щыдихьэххэмрэ зэ-
хуэзэри, гупсэхуу зэпсэлъащ. 
Зи гугъу ящIар, дауи, гурыIуэ-
гъуэщ - ди командэр зэры хуа 
щытыкIэ гугъум къикIын 
 папщIэ ящIэн хуейхэрат. Къа-
гъэлъэгъуа лъэпощхьэпо нэ-
хъыщхьэхэм ящыщщ зри-
къун мылъку зэрыхухамы-
хыр, стадионыр зыхуей зэ -
ры хуэгъэзапхъэр, нэгъуэщI 
куэ ди. Ахэр гъэзэкIуэжыным 
зэман куэд ихьынущ. Абы 
щыгъуэми щIалэхэм джэгу-
кIэ тэмэм, республикэм щып-
сэухэр темыукIытыхьу, къэ-
ралпсо утыкум къыщагъэ-
лъэгъуапхъэщ. ЗэгурыIуащ 
«Спартак-Налшыкым» хэт-
хэм я лъэкI къамыгъэнэу я 
ныкъуэкъуэгъухэм япэщIэ-
тыну, топджэгум дихьэххэр я 
 къару къызэрихькIэ фIыуэ 
ялъагъу командэм сыт щы-
гъуи дэщIыну. Псалъэма-
къым кърикIуар наIуэ ищIын 
хуейт щэбэт кIуам Урысей 
 Федерацэм футболымкIэ и 
етIуанэ лигэм и «Б» дивизи-
оным и Япэ гупым щекIуэкI 
зэхьэзэхуэм ипкъ иткIэ Ялтэ 
къалэм ди щIалэхэм къа-
щыпэщылъ зэIущIэм. 

Мазэ хъуауэ зи хьэрхуэ-
рэгъухэм топ яхудэзымы-
гъэкIыфа, нэхъыбэжрэ зыми 
темыкIуэфа «Спартак-Нал-
шыкым» зэIущIэр жыджэру 
иригъэжьащ, къыпэщытыр 
зэрыгуп лъэрызехьэм къи-
мыгъэдзыхэу. АрщхьэкIэ мы-
гувэу ахэр я пIэ ирагъэтIыс-
хьэжащ хэгъэрейхэм. Псын-
щIэу къыгурагъэIуащ хуэ-
фэщэн Iэзагър зэфIэкIрэ 
уимыIэу щхьэрыутIыпщу 
зипч кIэ фIым узэрыхуэмы-

зэнур. 25-нэ дакъикъэр екIуэ-
кIыу арат «Рубин»-м и япэ то-
пыр «Спартак-Налшыкым» 
къы щыхудигъэкIам. 

ИужькIи Iуэхур яхуэгъэ-
зэкIуэжынут икIи абы папщIэ 
зэман хъарзынэ щыIэт. Ди 
жагъуэ зэрыхъущи, загъэп-
сэхуу къызэрихьэжу налшык-
дэсхэм я гъуащхьэхъумэхэм 
ящыщ Къардэным етIуанэу 
дагъуэ къыхуащIу джэгум зэ-
рыхахуамрэ адэкIэ къыкIэ-
лъыкIуа пенальтимрэ я лъэр 
щIигъэхупащ. Мыгувэу еща-
нэ топри къыхудагъэкIри, 
бжы гъэшхуэкIэ къыхагъэ-
щIа уэ Кърымым къикIыжащ. 

Апхуэдэ щIыкIэкIэ къыпа-
щащ мазэм щIигъуауэ я хьэр-
хуэрэгъухэм я гъуэм топ зэ-
рыдамыгъэкIыфымрэ зэIу-
щIибл хъуауэ зэкIэлъхьэужьу 
зыми зэрытемыкIуэфымрэ. 
Дауи, турнир таблицэм я 
Iуэхури щекIакIуэ зэпытщ. 
Деплъынщ ехуэхыныгъэр 
къы щыувыIэнур дапщэщми. 
ЗэкIэ апхуэдэ гугъэ нобэрей 
«Спартак-Налшыкым» ди-
гъэщIыркъым.

Абы щыгъуэми зэхьэзэхуэм 
и епщыкIутIанэ джэгугъуэм 
бжьыпэр зыIыгъыр ихъуэ-
жащ. Куэдым хуамыгъэфэ-
щауэ пашэныгъэр яIэщIэ-
кIащ ар зэдэзугуэша «Побе-
да»-мрэ «Кубань-Холдинг»-

мрэ. Ахэр я стадионым 
щыIэжу пэлъэщакъым зэ-
фIэкI щIагъуэ къэзымыгъэ-
лъагъуэхэм. Уеблэмэ Да-
гъыстэным и футболистхэр 
Хасавюрт къащыпикIуэтащ 
Черкесск икIа «Нартым». 
Иджы абыхэм япIэкIэ па-
шэныгъэр зэдаубыдащ «Рос-
тов»-мрэ «Динамо Став-
рополь»-мрэ.

АдэкIэ щыгъуазэ фы хуэт-
щIынщ Урысей Федерацэм 
футболымкIэ и етIуанэ лигэм 
и «Б» дивизионым и Япэ гу-
пым вэсэмахуэ щекIуэкIа зэ-
IущIэ псоми къарикIуа бжы-
гъэхэм. Мис ахэр: «Динамо 
Ставрополь» (Ставрополь) - 
«Севастополь» (Севасто-
поль) - 3:0, «Астрахань» (Аст-
рахань) - «Легион» (Мэхъэч-
къалэ) - 2:1, «Ростов-2» (Дон 
Iус Ростов) - «Сочи-2» (Сочэ) 
- 1:0, «Победа» (Хасавюрт) - 
«Нарт» (Черкесск) - 0:1, «Ку-
бань Холдинг» (Павловскэ) - 
«Ангушт» (Нэзрэн) - 2:2, «Ди-
намо-2» (Мэхъэчкъалэ) - 
«Дружба» (Мейкъуапэ) - 1:1. 

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
Мэкъуауэгъуэм и 7-м абы 
 къригъэблэгъэнущ зэхьэ зэ-
хуэм щыпашэхэм ящыщ 
«Рос тов-2»-р. 

ХЬЭТАУ  Ислъам.

Къэмысэбэпа
псалъэмакъ

Щхьэлыкъуэ къуажэм дэт етIуанэ са-
бий садым къыщыщIагъэкIащ зи школ 
кIуэгъуэ хъуа гъэсэнхэр. ЦIыкIухэм 
 папщIэ къызэрагъэпэща махуэшхуэр 
нэгузыужьу екIуэкIащ. Азбукэр къэзы-
щтэу курыт еджапIэм и бжэр япэу 
Iузыхыну цIыкIухэм абы зыкъыща-
гъэлъэгъуащ Iущрэ гурыхуэу, жанрэ 
зэфIэкI яIэу. Гухэхъуэт усэхэр, уэрэд-
хэр, къафэхэр абыхэм ягъэзащIэу 
уеплъыну. Зэрыджэгу хьэпшыпхэр 
тхылъ гъэщIэгъуэнхэмкIэ зэрахъуэжы-
нум, я гъэсакIуэхэм я деж лъагъун-
лъагъу къызэрыкIуэнум, зэщIыгъуу 
япэ классым кIуэнухэм я ныбжьэгъу-
гъэр нэхъри зэрагъэбыдэнум, адэ-анэ-
хэр ехъулIэныгъэхэмкIэ зэрагъэгуфIэ-
нум теухуат ахэр. Псом хуэмыдэу 
цIыкIу хэм къахэщащ анэдэлъхубзэкIэ 
гъэхуауэ усэ къеджахэр. 

ГЪЭСЭН нэхъыжьхэм къыхузэрагъэ-
пэща пшыхьым къеблэгъащ къуажэ 
школ езанэм и унафэщI Куэшмэн Заур-
рэ сабий сад езанэм и унафэщI Амщо-
къуэ Мариерэ.

Курыт еджапIэм и унафэщIым гуапэу 
захуигъэзащ сабий садыр къэзыуххэм: 

- Сабий садым и бжэр къызэIуфхауэ 
щытащ псэлъэн щIэвдза къудейрэ фи 

гупсысэхэр иджыри псалъэкIэ фху-
зэпымыщэу, къыфхэтагъэнщ абы щы-
гъуэ иджыри тыншу бжэмышх зымыIы-
гъыфаи. Иджы, мис, екIуу утыкум фы-
къохьэ, гъэхуауэ усэхэм фыкъоджэ, 
бжыгъэхэр фоцIыху, фызэрогъэныб-
жьэгъу, нэмыс фхэлъщ, фи гъэсакIуэхэм 
пщIэ яхувощI. АтIэ ар ехъулIэныгъэкъэ! 
Фыхуэхьэзырщ курыт еджапIэми, фыне-
благъэ! Сынывохъуэхъу фыузыншэну, 
фыщIэгушхуэн щхьэусыгъуэ куэд фиIэ-
ну, адэ-анэхэр зэфIэкI дахэхэмкIэ сыт 
щыгъуи вгъэгуфIэну! - яжриIащ абы 
цIыкIухэм. Адэ-анэхэм ехъуэхъуащ я 
бынхэм гъэсэныгъэ дахэ яхэлъу къы-
дэкIуэтеину, гъащIэ гъуэгу теувэну! 

Абы щхьэхуэу захуигъэзащ сабийхэм 
чэнджэщэгъуи, къыщхьэщыжакIуи, ущи-
якIуи, анэ етIуани яхуэхъуа гъэсакIуэхэм.

- Сабийм и гъэсэныгъэр, зыхилъхьэ 
хьэл-щэнхэр, и гупсысэкIэр куэдкIэ 
елъы тащ гъэсакIуэм. ГъэсакIуэ гу щабэ, 
наб дзэгубдзаплъэхэр зиIа мы цIыкIухэр 
 ехъулIащ, - жиIащ Заур, икIи сабийхэр 
ягъэгъуазэу яхэта Тэтэр Жаннэ, ВарылI 
ФатIимэ, Шэру Заринэ сымэ щIыхь 
тхылъхэр яритащ. 

- Нобэ махуэ дахэщ. Ауэ тIэкIуи ды-
нэщхъейщ, пэжым ухуеймэ. Псэ къаб-
загъкIэ дыкъэзыхьэхуа, махуэ къэс тлъа-

гъуу дызэса, сабий сад «унагъуэшхуэм» 
щыщ хъуа ди сабийхэр гъуэгу фыты-
догъэувэ. Дыфхуэзэшынущ, фэр папщIи 
ди бжэр зэIухауэ щытынущ - фыкъыт-
хуеблагъэ лъагъунлъагъу! Дэ тфIэфIщ 
щIэщыгъуэ къэфщIэну фыпIейтейуэ, фи 
гъэсакIуэхэм пщэрылъ къыфщащIхэр 
ффIэгъэщIэгъуэну фызэрыщытар. Ахэр 
курыт еджапIэм фыщIэтIысхьэми, ба-
лигъ фыхъуми - къыфхуэсэбэпыну щэн 
дахэщ! - жиIащ зи гугъу тщIы сабий 
садым и унафэщI Иуан Агнессэ. 

Амщокъуэ Марие жиIащ сабий садым 
и гъэсэнхэм утыкум зыкъызэрыща-
гъэлъэгъуар гурыхь зэрыщыхъуар, гъэ-
сэныгъэ дахэ, хэлъэт зэраIэм гу зэры-
лъитар. Тэтэр Жаннэрэ Шэру Заринэрэ 
щIэныгъэм и гъуэгум трагъэувэ цIыкIу-
хэм ехъуэхъуащ еджэнкIи, цIыху хэты-
кIэкIи, ныбжьэгъу лъытэкIэкIи щапхъэ 
хъунхэу, я гум иралъхьэ гурылъ дахэхэр 
къайхъулIэну. Адэ-анэхэм къабгъэдэкIыу 
сабий садым и лэжьакIуэхэм фIыщIэ 
 хуащIащ Шэшэн Асиятрэ Аппаевэ Аль-
бинэрэ. 

ЦIыкIухэр щIыбым къыщIашри, шар 
зэмыфэгъухэр уафэм драгъэлъэтеящ, 
къэфащ! 

НАФIЭДЗ  Ислъам. 

Идар уэгум хуопабгъэ

Iущрэ  гурыхуэу,  жанрэ  зэфIэкI  яIэу

Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

ТХАКIУЭ, усакIуэ, УФ-м и Журналист-
хэми ТхакIуэхэми я зэгухьэныгъэхэм 

хэт, «Илъэсым и журналист нэхъыфI» 
(1993 гъэ) саугъэтым и лауреат Хьэту 
Пётр Мацулэ и къуэр Шэджэм районым 
хыхьэ Нартан къуажэм 1950 гъэм мэ-
къуа уэгъуэм и 2-м къыщалъхуащ. Курыт 
еджапIэ нэужьым, Налшык дэт щэнхаб-
зэ-узэщIыныгъэ училищэм и режиссёр 
факультетыр 1974 гъэм къиухащ. Крас-
нодар ЩэнхабзэмкIэ и институтым 
илъэсищкIэ щеджащ. 1991 - 1996 гъэхэм 
Дон Iус Ростов Кавказ Ищхъэрэм къэ-
рал Iуэху зехьэнымкIэ щыIэ академием 
пресс-менеджер, правовед IэщIагъэхэр 
щызригъэгъуэтащ. Що джэнцIыкIу Алий 
и цIэр зезыхьэ Къэ бэрдей къэрал драмэ 
театрым и актёру, Горький Максим и 
цIэр зезыхьэ Урыс къэрал драмэ те-
атрым режиссёрым и къуэдзэу илъэс 
зырызкIэ лэжьащ. Па сэу, иджыри курыт 
еджапIэм щыщIэсам театрым ар дихьэ-
хат. Аращ къалэм театр студие къы-
щыщызэIуахым, 10-нэ классым здыщIэ-
сым и зэфIэкI щеп лъыжыну мурад 
щIищIари. ЦIыху 500 зы пIэм ита зэ-
пеуэм щытекIуахэм ящыщт Хьэтур. 1976 
гъэм щыщIэдзауэ 1990 гъэ пщIондэ 
клуб лэжьыгъэ IэнатIэ зыбжанэм къызэ-
гъэпэщакIуэ, щэнхабзэ хэмкIэ унэхэм я 
унафэщI къалэнхэр щигъэзэщIащ, рес-
публикэм и щэнхабзэм зегъэужьыным 
хэлъхьэныгъэфIхэр хуищIу. Къэбгъэ-
лъагъуэмэ, илъэс 17-кIэ щэнхабзэ Iэна-
тIэм хуэлэжьащ. 1990 - 1997 гъэхэм 
«Адыгэ псалъэ» газетым и корреспон-
денту, «Эльбрус» тхылъ те дзапIэм про-
зэмрэ поэзиемкIэ и  къу дамэм и редак-
тору щытащ. «Нур» жур налым жэуап 
зыхь и секретаруи, и ре дакторуи лэ-
жьащ. Мы зэманым  «Ли тературная Ка-
бардино-Балкария» жур налым жэуап 
зыхь и секретарщ.  КъищынэмыщIауэ, 
республикэм и тха кIуэхэм, усакIуэхэм я 
тхыгъэхэр къы щыдагъэкIкIэ холэжьыхь. 
И редактор лэжьыгъэу дунейм къы-
техьащ КIыщокъуэ Алим, Нало Заур, Ба-
лъкъэр Фоусэт, АфIэунэ Лиуан, IутIыж 
Борис, МафIэдз Сэрэбий, Уэрэзей 
Афлик, КIэщт Мухьэз, Къагъырмэс Бо-
рис, Елгъэр Кашиф, Ацкъан Руслан, нэ-
гъуэщI куэдми я тхылъ къыдэкIы гъуэхэр. 

Адыгэбзэм и IэфIагъыр зэрызыхи-
щIари, усэным гу зэрыхуищIари уогъэ-
щIагъуэ, Хьэту Пётр и сабиигъуэр къы-
зэрекIуэкIам щыгъуазэ зыщыпщIкIэ. 
Сабийм япэу къищтэр и унагъуэм 
зэрыщыпсалъэ бзэр щыаракIэ, Сыбыр 
щIыналъэм къыщыщIидза, зи анэр 
урыс щIалэ цIыкIум япэу абы и бзэр 
зэри щIэнуми шэч хэлътэкъым. Зэзэ-
мызэ фIэкIа адыгэбзэр зэхэзымых (и 
адэ Мэцулэ фIамыщI къыщIэзых Iуэху-
щIапIэм щылажьэрти, унэм къыщы-
кIуэжыр гувауэт) щIалэ цIыкIум и лъэп-
къым и бзэр сыткIэ ищIэнт?!

Бзэхэм хуэгурыхуэу жыпIэ хъунущ 
Хьэтур. И унагъуэр Къэзахъстаным Iэп-
хъуэн хуей хъури, илъэситI-щыкIэ 

Сабийхэми балигъхэми зи къалэмыр яхуэзыгъабзэ

щыпсэуати, зыхэт и ныбжьэгъущIэхэм я 
бзэми уэрсэрыжьу ирипсалъэ хъуат. Ауэ 
адыгэбзэр фIэкIуэдыну къыхуриуха 
къыщIэкIынтэкъыми, 1959 гъэм щIалэ 
гурыхуэ цIыкIур и ныбжьыр илъэси-
пщIым иту Нартан къашэжри, къуажэ 
еджапIэм щIагъэтIысхьащ. И адэшхуэ-
анэшхуэм, и адэ къуэшхэм, егъэджа-
кIуэхэм ялъэкI къагъэнакъым Пётр 
адыгэбзэр иджынымкIэ икIи зы мазэм 
къриубыдэу зригъэщIащ. 

- Курыт еджапIэм дыщыщIэсым, Що-
джэнцIыкIу Iэдэм ди хьэщIат. Ар щIэ-
упщIащ усэ зытх къытхэтмэ. Сэ зэрыст-
хыр къыщищIэм, езгъэлъагъуну жиIэри, 
урысыбзэкIэ стха усэхэм еджащ. 
АдыгэбзэкIэ сытхэну чэнджэщ къыщы-
зитым, зы илъэскIэ абы сегугъуащ. 
АдыгэбзэкIэ сыщытхэкIэ - адыгэбзэкIэ, 
урысыбзэкIэ сы щытхэкIэ - урысыбзэкIэ 
согупсысэ. Иужь кIэ абыхэм щез-
гъэплъыжым, сабий усэхэр нэхъ къызэ-
хъулIэу, абы нэхъ тезгъэщIэну къыз-
жиIащ, - игу къегъэ кIыж Хьэтум. - Аб-
деж щыщIэдзауэ, балигъ усэхэм къа-
дэкIуэу сабий усэхэм, си нэгу щIэкIа 
гукъэкIыжхэм гулъытэ  нэхъыбэ яхуэсщI 
хъуащ. ЦIыкIухэм уа хуэтхэн папщIэ я 
гупсысэкIэм фIыуэ ущыгъуазэу, ахэр 
псалъэкIэ къы дэ пхьэ хыфу щытын 
 хуейщ. Сабийхэр цIыкIу щIыкIэ,сабий 
гъэсапIэм щыкIуэ пIалъэм щыщIэдзауэ, 
лъэпкъ IуэрыIуатэм щIэпIыкIын, литера-
турэм дегъэхьэхын хуейщ, псэ къабзэу, 
анэдэлъхубзэм хуэ шэрыуэу, Iущу къэ-
хъун папщIэ.

Адыгэбзэр и псэм зэрыхэлъым и щы-
хьэтщ Пётр зыпэрыта IэнатIэхэр, илъэ-
сиблкIэ адыгэ газетым корреспонденту 
зэрыщылэжьар. Газетым IукIыжа нэ-
ужьи, адыгэбзэм пэIэщIэ зищIакъым - 
ар «Эльбрус» тхылъ тедзапIэм прозэмрэ 
усыгъэмкIэ и къудамэм и редактору 
лэжьащ. 

Школым щыщIэса зэманым щыщIэ-
дзауэ бзитIымкIэ - адыгэбзэкIи урысы-
бзэкIи - усэхэр, рассказхэр, очеркхэр 
етх. И тхыгъэхэр газетхэмрэ журнал-
хэмрэ («Литературная Кабардино-Бал-
кария», «Iуащхьэмахуэ», «Нур» журнал-
хэм, «Адыгэ псалъэ» газетым) щIэх-щIэ-
хыурэ къытохуэ, радиомрэ телевиде-
нэмкIэ къат. И Iэдакъэ къыщIэкIа 
тхы гъэхэм ящыщ курыт еджапIэхэмрэ 
еджапIэ нэхъыщхьэхэмрэ я програм-
мэм хыхьэу ирагъэдж. Къищынэмы-
щIауэ, Налшык, Москва, Санкт-Петер-
бург, нэгъуэщI щIыпIэхэм къыщыдэкI 
журналхэми традзэ. Апхуэдэхэщ щIэ-
упщIэ зиIэ, сабийхэм яхуэгъэза «Тхьэ-
гъэлэдж» (1993 гъэ), «Гугъэм и кхъухь-
хэр» (1995 гъэ), «Жьырытэдж» (1998 
гъэ), «ПщIыхь плъыфэхэр» (2000 гъэ), 
«Бжьыхьэ удж» (2005 гъэ), «ПщIащэ-
пыху» (2010 гъэ), «Псэгъэкъабзэ» (2003), 
«Зауркъан и дыщэ фалъэр» тхылъыр 
(2016 гъэ). 

ТхакIуэм журналистикэмрэ литера-
турэмрэ хуищIа хэлъхьэныгъэфIхэр 
 къалъытэри, абы къыхуагъэфэщащ 
«Илъэсым и журналист нэхъыфI» сау-
гъэтыр (1993 гъэ), «Сабий тхылъым и 
тхьэмахуэ» Iуэхум хыхьэу, «Жьыры-
тэдж» усэ тхылъым папщIэ «Илъэсым и 
сабий усакIуэ нэхъыфI» саугъэтыр (2002 
гъэ). И къалэмыр хуегъабзэ цIыху гъа-
щIэм хэлъ псэ къабзагъэмрэ даха-
гъэмрэ къэгъэлъэгъуэным. Илъэс зыб-
жанэкIэ зэхуихьэсыжа «Таурыхъхэмрэ 
хъыбархэмрэ» тхылъыр сабийхэмрэ 
ныб жьыщIэхэмрэ зыхуэныкъуэщ икIи 
абы ихуа тхыгъэхэм щIэупщIэ яIэщ. 
 КъищынэмыщIауэ, Пётр и Iэдакъэ къы-
щIэкIа усэ зыбжанэ хагъэхьащ усакIуэ 
зыбжанэм ятхам щыщ щызэхуэхьэса 
тхылъхэм. И усэхэр урысыбзэкIэ зэра-
дзэкIащ Куллэ Виктор, Латынин Вале -
рэ, Яропольский Георгий, нэгъуэщIхэ-
ми.

Анэдэлъхубзэр, лъэпкъыр, Хэкур са-
бийхэм фIыуэ егъэлъагъунымкIэ, гъэса 
хъунымкIэ мыхьэнэшхуэ зиIэ сабий, 
лъэпкъ литературэм Пётр хэлъхьэны-
гъэфI хуищIащ, ноби хуещI. Къи щы нэ-
мыщIауэ, Хьэтум и усэ-къебжэкIхэр, 
усэ-къуажэхьхэр гъэщIэгъуэнщ. Пса-
лъэжьхэр, псалъэ шэрыуэхэр, къуа жэхь-
хэр, гушыIэхэр, ауанхэр, щIагъыбзэхэр, 
нэгъуэщI-къинэмыщIхэр къыщыгъэ-
сэбэпа усэхэри и мащIэкъым.

УнагъуэкIи зэIузэпэщщ Хьэтур. И бы-
нитIыр (Къазбэчрэ Радмилэрэ) щIэны-
гъэ нэхъыщхьэхэр зрагъэгъуэтащ, мэ-
лажьэхэр, унагъуэщ, езырщи - дадэщ. 
Хэти зытригъэгусэнтэкъым апхуэдэ да-
дэ: и шахмат кIуэкIэр Iэзэрэ и бокс 
 Iэш тIымыжьыр - хьэлъэу! Хьэтум и 
щхьэгъусэ Светланэ щэнхабзэ лэ-
жьакIуэщ - ПащIэ Бэчмырзэ и цIэр 
зезыхьэ Республикэ сабий библиотекэм 
и унафэщIщ.

ТЕКIУЖЬ  Заретэ.

щыпсэуати зыхэт и ныбжьэгъущIэхэм я

ИужькIэ ахэр яужь ихьащ 
пхъэм кхъухьлъатэхэм, пла-
нерхэм я моделхэр къы хэ-
щIыкIыным. 

ЗэрыжаIэу, щIалэ цIыкIур а 
IэщIагъэм дихьэхыпащ. 
Иджы абы щIидзащ фэты-
джэн зэрыбгъахъуэ, хьэфэ 
моторхэр зыдэт кхъухьлъатэ 
моделхэр ищIын. Апхуэдэурэ, 
и IэщIагъэмрэ зэфIэкIымрэ 
хигъахъуэурэ, езым къигуп-
сысыжа, бензинкIэ лажьэ 
 моторхэр зыдэт кхъухьлъа-
тэхэр зэригъакIуэу хуежьащ. 
Нобэ Идар кърегъэлъэтыхь 
зыми пымыщIауэ уэгум ит 
кхъухьлъатэ моделхэм. 

Техник ныбжьыщIэхэр ща-
гъэхьэзыр станцым щызри-
гъэгъуэта щIэныгъэхэм я 
фIыгъэкIэ, 2020 гъэм ще-
гъэжьауэ Къамбийр хэтащ 
щIыналъэ, урысейпсо, нэ-

Хьэту Пётр и усэхэр

Зэрыджэр мэлыд

Сыпхуэзэм, уи Iэр субыдынщ
сиIам уэрэду,
Си гукъэкIыжхэр къэлыдынщ,
зэрыджэм хуэдэу…
Иджыри си псэм уэ ухэлъщ
нэхунэ хуабэу,
иджыри ткIуакъым си гухэлъ,
пхуэсщIар нэхъапэм;
бжезмыIэфахэр бжесIэжынщ,
сызэIымынэу, -
си псалъэ щIыхуэр уэстыжынщ,
зыцIыкIу къэмынэу:
ди къуалэбзур кIэлъыпхъэращ
кIуэса гъэмахуэм,
сэ езы дыдэри аращ -
сIэщIокI си махуэр.
Мы бжьыхьэ уэфI къыпхуэмызар
къыпфIощI зэщыджэу…
Сэ дэнкIэ нэр сымыгъэзам -
мэлыд зэрыджэр.

*   *   *
Хьэцыбанэу жыг зыбжанэ
зыкъизыхыу бжьэпэм тетым,
си гур, си лъэр ягъэжану,
хьэщыкъ сащI, сраIумэту.
Ауэ, пэжщ, сигу къагъэкIыжхэр
нэщхъеягъуэрэ дыджыгъэщ -
уIэгъэжьу стелъ мыкIыжхэрщ -
къыпэкIуарщ си лъагъуныгъэм…
Дауэ мыхъуми, къысщохъужыр

сэ си губжь абы ягъэлу,
гу пхъашагъэр ягъэхъужу,
сэ езыр сыкърагъэлу…

Псэр кIуэдакъым

Бжьыхьэр лъахэм къихьащ,
зэрыджейр игъэджэгуу,
си дуней-си блэкIар
щIигъэкIыжу си нэгум.
Уафэр плъыфэу иIащ,
пшэхэр хисхьэу къыпфIэщIу, -
пэжу, сэри сиIащ
гъащIэм сигу хэзыгъэщIи,
ауэ псэр мыкIуэда,
Iиблис Iуэху сыдихьэхыу, -
ныбжьэгъу пэж си куэдащ,
Iей къеблар ягъэмэхыу…

*   *   *
Уафэ къащхъуэм зыщегъафIэ дыгъэм,
бжьыхьэ уэфIыр си бгъэ-си псэм щызщ.
Уэ уи пыгуфIыкIым - уи удыгъэм -
сигъэIэсэу, жызегъэIэ: дызщ.
Мынасыпу жыIэ ар, упыхьэу, -
гур иригъуми, ар ди лэгъупыкъущ…
А насыпыр къыбдэкIуащи, бжьыхьэ,
тхъумэжыну тIэкIу къыддэIэпыкъу.

Гупсысэ щэху

Зи теплъэр гуакIуэу Бжьыхьэ гъуатIэ,
балигъым и гупсысэ щэху,
уэ сыптхьэкъуныр сэ си натIэщ,
борэныр бжэм къытеуIуэху.

Ауэ ар жыжьэу хы гъуэз къащхъуэщ…
Уэ зэкIэ сыткIи узэкIужщ, -
бгъэзащIэу и унафэр Уащхъуэ,
уи пIалъэ гъуэгур къыбокIуж.
ЩIыуэпсым сытри щIэтщ уи хабзэм:
уэлбанэр, уэфIыр, жьы блэжар,
жыг къэпIейтейхэр, бзу бзэрабзэу
хуабапIэ лъыхъуэ ежьэжар… 
Сыту сфIэфIыIуэ

гъуэплъ-гъуэжьыгъэм
нэр щIэзукъуанцIэу сыпхыплъыну,
уи уафэ къащхъуэ-уафэ бзыгъэр
си псэм щызгъафIэу изгъэлъыну...
Сэ сеузэщI уи жумартыгъэм,
бжызоIэ: берычэт бесын!
Си дэрэжэгъуэу а уи тыгъэр
зыхэзыщIэнми лъызгъэсынщ.

ЩIыуэпсым и гъэр

Дыгъэ нэбзийхэм псэр ягъафIэу,
сэ сфIэфIщ псыхъуэжьым сыдэсыну;
сощIэж щIыуэпс сфIэлъагъугъуафIэм
си махуэри зэригъэсынур…
Къэтхъэнсолыкъум, хьэцыбанэм
жьы тIэкIу къыкъуэухэр ходжэгухьыр,
къыпфIэщIу мафIэ зэщIэнарэ
щызэтрисхьэну гъуей къэухьыр.
Уплъамэ адкIэ - гъуэплъщ мэзыщхьэр,
бгы щхьэхухэм бзийхэр щыхисхьэжу;
гукъани щыхъэркъым си гущхьэм,
къысщохъу бий лъэпкъи симыIэжу.
Щыджэгу бдзэжьейр къыхэлыдыкIыу,
йожэхыр псыр, къыздэуэршэру…
Сызэрыпсэум сыщогуфIыкIыр,
щIыуэпсым щытми сыригъэру.

«Развитие-Пром» фIэщы-
гъэр зэрихьэу УФ-м Про-
мышленностымрэ сатумкIэ 
и министерствэмрэ Иннова-
цэхэм защIэгъэкъуэнымкIэ 
фондымрэ зэгъусэу зэ хьэ-
зэхуэ къызэрагъэпэщащ 
хьэ рычэт IэнатIэ мащIэмрэ 
курытымрэ пэрытхэм пап-
щIэ. ЩIэныгъэ лъабжьэ зиIэ 
къэхутэныгъэ куухэр езы-
гъэкIуэкIхэм абы къащы-
хуэхьынущ ахъшэ гранту 
сом мелуан 30-м нэблагъэ. 

ТЕХНОЛОГИЕ къэхутэны-
гъэхэр езыгъэкIуэкI IуэхущIа-
пIэ цIыкIуу зезыгъэтхауэ ла-
жьэхэм ящыщу зэпеуэм хэ-
тынухэм баллитI лейуэ хущIа-
гъунущ. 

УФ-м Промышленностым-
рэ сатумкIэ и министерст-
вэмрэ Инновацэхэм защIэ-
гъэкъуэнымкIэ фондымрэ 
 кърахьэжьа зэхьэзэхуэм и 
 къалэн нэхъыщхьэр узынша-
гъэм пыщIа технологиехэм, 
химиемрэ пкъыгъуэщIэхэм, 
энергетикэ технологием, 
ерыс къымкIэ шынагъуэнша-
гъэ щымыгъэIэным, транс-
порт зэпыщIэныгъэхэр гъэп-
сынщIэным ехьэлIауэ къэ-
хутэныгъэ куухэр езы-
гъэкIуэкIхэм мылъкукIэ 
защIэгъэкъуэнырщ. 

Зэпеуэм хэтыну жэрдэм 
зыщIхэм лъэIухэр ягъэхь хъу-
нущ «Развитие-Пром»-м и ин-
тернет сайтым дызэрыт илъэ-
сым бадзэуэгъуэм и 7 пщIон-
дэ. 

ХЬЭЩОКЪУЭ Алыдж.

ДаIыгъынущ
къэхутэныгъэ
ехьэжьахэр

гъуэщI зэхьэ зэхуэ инхэм икIи 
мызэ-мытIэу абыхэм щы-
текIуащ, и цIэр фIыкIэ щы-
жаIащ. ЖыпIэнурамэ, 2022 
гъэм и гъатхэ пэмрэ накъы-
гъэмрэ абы дыжьын медал-
хэр къыщихьащ хьэфэ мотор 
зыдэт  кхъухьлъатэхэр щIы-
нымкIэ ирагъэкIуэкIа зэпе-
уэхэм. А илъэс дыдэми, щIэ-
ныгъэ-техникэ творчествэм-
кIэ «Траектория открытой 
мысли-2022» фIэщыгъэр 
зезыхьа зэпеуэм ещанэ щы-
хъуащ. 2023 гъэм а зэхьэзэхуэ 
дыдэм Идар дыщэ медаль 
къыщихьащ. А илъэс дыдэм  
етIуанэ увыпIэр щы зы Iэ-
ригъэхьащ Уры сейм и ЛIы-
хъужь КIарэ Анатолэ и фэ-
еплъу авиамо дельнэ спор-
тымкIэ екIуэкIа зэхьэзэхуэм. 

Иджыпсту Къамбий Идар 
зыдэлажьэр Нало Залым и 

цIэр зезыхьэ Техник ныб-
жьыщIэхэм я станцым и уна-
фэщI, егъэджакIуэ икIи узэ-
щIакIуэ Iэзэ Нало Юрэщ. Абы 
и нэIэ щIэту Къамбийм япэ 
 нагъыщэр зиIэ дипломыр 
къыщихьащ ТекIуэныгъэр 
къы зэрытхьрэ илъэс 80 зэ-
рырикъум и щIыхькIэ Осетие 
Ищхъэрэ - Аланием мы гъэм 
щекIуэкIа зэхьэзэхуэм. Куэд 
щIакъым аргуэру зэпеуи -
щым къызэрыщыхэжаныкI-
рэ, КъБР-м СпортымкIэ и 
 министрествэм къыбгъэдэкI 
щIыхь тхылъ къызэрихьрэ.

Дохъуэхъу щIалэ ныбжьы-
щIэм къыхиха и IэщIагъэм и 
фIы куэд илъэгъуну, авиамо-
дельнэ спортым и лъагапIэ 
нэхъ ин дыдэхэр къищтэну, 
текIуэныгъэ дахэхэмкIэ къэ-
зылъахуахэмрэ тренерхэмрэ 
игъэгуфIэну, лъэпкъри жы-

лэри зэрыгушхуэ цIыху къри-
щIыкIыну. 

ТОМЭКЪУЭ  Албэч.

Хьэту Пётр и ныбжьыр илъэс 75-рэ ирокъу

Дунейпсо, Къэбэрдей Адыгэ хасэхэр, КъБР-м и и ТхакIуэхэмрэ Журналистхэмрэ я зэ-
гухьэныгъэхэр усакIуэ Бэлагъы Любэ Хьэзрэталий и пхъум хуогузавэ абы и анэ Бэлагъы 
(Къумыкъу) Марие Хьэжысмел и пхъур дунейм зэрехыжам папщIэ.

Дунейпсо, Къэбэрдей Адыгэ хасэхэр, КъБР-м и и ТхакIуэхэмрэ Журналистхэмрэ я зэ-
гухьэныгъэхэр усакIуэ Бэлагъы Любэ Хьэзрэталий и пхъум хуогузавэ абы и анэ Бэлагъы
(Къумыкъу) Марие Хьэжысмел и пхъур дунейм зэрехыжам папщIэ.

Зэрыджэр мэлыд


